
1. Tərbiyə prosesinin mahiyyəti, məqsədi, qanunauyğunluqları. Tərbiyə işinin məzmunu, forma və metodları.

2. DİO-da mənəvi psixoloji mühitin formalaşdırılmasında tərbiyəvi və ideoloji işin rolu və əhəmiyyəti. 

G İ R İ Ş

Azərbaycan Respublikası öz dövlət müstəqilliyini bərpa etdikdən sonra ictimai həyatın bütün istiqamətlərində köklü dəyişikliklərə başlanmışdır. Bu dəyişikliklər siyasətlə, iqtisadiyyatla, mənəviyyatla, mədəniyyətlə və s. sahələrlə bağlı həyata keçirilir. Yuxarıda göstərilən sahələr arasında hüquq-mühafizə orqanlarının özünə məxsus rolu və yeri vardır. Buna görə də qeyd etmək lazımdır ki, Azərbaycan polisi müstəqil fəaliyyətini köklü elmi əsaslar üzərində ciddi dəyişikliklərin həyata keçirilməsi ilə başlamışdır. DİO-nun fəaliyyətinin hərtərəfli təşkili və həyata keçirilməsində sistemin öz daxilində, onun əhali ilə olan münasibətlərinin düzgün qurulmasında tərbiyəvi və ideoloji işin düzgün qurulması mühüm əhəmiyyət kəsb edir. Məhz bu baxımdan daxili işlər orqanlarında, tərbiyə prosesi, onun mahiyyəti, məqsədi, qanunauyğunluqları, məzmunu, forma və metodları düzgün qaydada mənimsənilməli və aidiyyati xidmətlər tərəfindən həyata keçirilməlidir.

DİO-nun gündəlik xidməti fəaliyyətində mühüm və çox saylı funksiyalar yerinə yetirən tərbiyəvi və ideoloji proses əməkdaşların birgə fəaliyyətinin təşkili forması, kollektivdaxili münasibətlərinin özünü büruzə vermə vasitəsi, onlara təsirli requlasiya mexanizmidir. Məhz bu prosesin bilavasitə köməyilə daxili işlər orqanlarında əlverişli mənəvi psixoloji mühitin formalaşdırılmaq və inkişaf etdirmək mümkündür.
Qeyd edək ki, subordinasiya münasibətləri sistemində davranış normaları və onların səciyyəvi xüsusiyyətləri, rəhbərin fəaliyyəti zamanı yaranan fərdi-psixoloji, sosial-psixoloji tərbiyəvi amillər və metodlar, rəhbərin şəxsiyyətini müəyyənləşdirən sosial, psixoloji və işgüzar keyfiyyətlər idarəetmə fəaliyyətinin düzgün təşkilində və faydalı iş əmsalının inkişaf etdirilməsində mühüm əhəmiyyət kəsb edir. Bu baxımdan daxili işlər orqanları kollektivində və şəxsi heyət arasında tərbiyəvi ideoloji işin düzgün təşkili, onun həyata keçirilməsi və müsbət nəticələrin əldə olunmasında rəhbərin rolu müstəsnadır. 
Sual 1. Tərbiyə prosesinin mahiyyəti, məqsədi, qanunauyğunluqları. Tərbiyə işinin məzmunu, forma və metodları. 
“Tərbiyə” sözü ərəbcə “əl-tərbiyə” sözünün “rəbb” kökündən əmələ gəlib. O, üç mənanı ifadə edir: “Rəba”- doğru yol göstərmək; “Rəbi” - bəsləmək, yetişdirmək, böyütmək, tamamlamaq; “riba” - çoxaltmaq. “Rəbb” Allahın 99 adından biri olub. “Quranda”da Allah sözündən sonra ən çox (935) işlənən sözdür. Mənası “tərbiyə edən”, “nemət verən”, “maddi və mənəvi kamilliyə doğru yönəldən”, “ərsəyə çatdırma” deməkdir. “Mürəbbi” sözü də “rəbb” kəlməsindən əmələ gəlmişdir. “Ərsəyə çatdırma” dedikdə, uşağın sərbəst yaşamaq, öz taleyi haqqında düşünməyi bacarmaq və davranışını sərbəst olaraq qaydaya salmaq, dünyaya münasibətdə müstəqil dərketmə qabiliyyətinə yiyələnmək səviyyəsinə çatdırmaq mənası başa düşülür. Şəxsiyyətin təşəkkül tapıb formalaşmasında digər amillərlə yanaşı, tərbiyə prosesinin müstəsna dərəcədə böyük rolu vardır. Peyğəmbərimiz Həzrəti Məhəmməd (s.ə) buyururdu ki, “tərbiyə valideynin öz övladına verdiyi ən böyük hədiyyədir”. Hər bir şəxs-istər uşaq, cavan, istərsə də yaşlı olsun daim tərbiyəyə möhtacdır. Hələ vaxtilə ingilis filosofu Con Lokk göstərirdi ki, insanlar arasında fərqləri məhz tərbiyə yaradır. Tərbiyənin əsas qayəsi geniş, mütərəqqi dünyagörüşlü, xeyirxah, mədəni, humanist insanlar yetişdirməkdir. 
Pedaqoji anlayış kimi tərbiyənin məzmununun üç əlaməti göstərilir: 

· Məqsədyönlülük; 

· Bəşəriyyətin tarixi inkişafının nailiyyətləri olan sosial-mədəni dəyərlərə müvafiqlik; 

· Təşkil olunan tərbiyəvi təsir sisteminin mövcudluğu. 

“Tərbiyə işi insan cəmiyyətinin yarandığı ilk dövrlərdən meydana gəlmiş, şəхsiyyətin fоrmalaşması, inkişafı, davranışı prоsesidir”. “Tərbiyə yaşlı nəslin əldə etdiyi bilik, bacarıq və təcrübənin məqsədyönlü, planlı, mütəşəkkil şəkildə gənc nəslə aşılanmasıdır”.

İnsanın tərbiyə fəaliyyəti onun iş fəaliyyətinin zəruri bir hissəsidir. Tərbiyə fəaliyyəti insanın öz nəslinin davam etdirilməsinə xidmət edir. Bu əməyin nəticəsi maddi nemətlər və dəyərlər deyil, yaxşı təhsil-tərbiyə almış insandır. Tərbiyə mənəvi istehsal sahəsinə aiddir. Buna görə də insan nəslinin davamının əbədi və təbii şərti olan tərbiyə insanın təşəkkülünün ilk mərhələsində əmələ gəlmiş, bir ictimai üsulun digəri ilə əvəz edilməsindən asılı olmayaraq bütün bəşər tarixi boyunca davam etmiş və edəcəkdir.

Hər bir ictimai-iqtisadi formasiyanın özünəməxsus tərbiyə sistemi olmuş, ibtidai icma, quldarlıq, feodalizm, kapitalizm və sosializm quruluşlarında tərbiyə anlayışı müxtəlif forma və məzmunda çıxış edərək, formasiyaların xarakterindən asılı olaraq dəyişikliyə məruz qalmışdır. Lakin, tərbiyə prosesi cəmiyyətin inkişafına xidmət etdiyi və həmin cəmiyyətə lazım olan şəxsiyyəti formalaşdırdığı üçün həmişə bəşəriyyətin tkamülündə mühüm rol oynamışdır. 

İbtidai icma quruluşunda, Antik Yunanıstanda (Sparta və Afina tərbiyə sistemləri), qədim Şumerlerdə, qədim Misir, Çin, Hindistanda, qədim Türklərdə (Hunlarda və Göytürklərdə), qədim Azərbaycanda, Zərdüştlükdə (zərdüşt məktəbləri və “Avesta”da tərbiyə məsələləri), İslamiyyətdə (təhsil ocaqları: Suffə, Kuttab, məktəblər, Xanegah və Təkyələr, kitab evləri və kitabxanalar, mədrəsələr), İslamiyyətin sonrakı inkişaf mərhələlərində tərbiyə işinin aparılması və prinsipləri (Qurani-Kərimdə tərbiyə və öyrətmə, Təsəvvüfdə, Mövləvilikdə, Bektaşilikdə, Hürufilikdə, Əxilikdə tərbiyə), Klassik qərb və Rusiya cəmiyyətlərində, daha sonra kapitalist cəmiyyətində tərbiyə prosesinin aparılması, məzmunu və mahiyyəti bu cəmiyyətlərin inkişaf qanunauyğunluqları, onların sosial-siyasi və iqtisadi vəziyyətləri, orada gedən müxtəlif proseslərlə uzlaşmış, öz metod və iş prinsiplərini onlara uyğunlaşdırmışdır.məhz bu səbəbdəndir ki, tərbiyə işi müxtəlif quruluşlarda çoxlu dəyişikliklərə uğramış, zənginləşmiş, inkişaf etmiş və təkmilləşmişdir.

Tərbiyə prosesinin mahiyyəti və məqsədi. 
Tərbiyə fasiləsiz prоsеsdir və planlı, mütəşəkkil, düzgün tərbiyə özünütərbiyə ilə nəticələnir. Başqa sözlə dеsək, tərbiyə insanı dоğulduğu gündən məzaradək müşayiət еdir. Tərbiyənin məqsədi cəmiyyətin оbyеktiv həyat şəraitindən və təlabatından dоğur. Hər bir ictimai quruluşda tərbiyənin qarşısına qоyulan məqsəd və vəzifələr həmin quruluşun şərait və еhtiyacı ilə, ictimai inkişafın оbyеktiv qanunauyğunluqları ilə şərtlənir. Məqsəd-sistеmyaradıcı katеqоriyadır. О, məzmunu, məzmun isə (məqsədlə birlikdə) vəzifələri müəyyən еdir.

Tərbiyə – şəхsiyyətin məqsədəyönlü, ardıcıl fоrmalaşması və inkişafı prоsеsidir. Məqsədyönlü fоrmalaşma və inkişaf tərbiyənin mahiyyətini təşkil еdir.

Tərbiyə prosesinin qanunauyğunluqları. 

· Bütün tаriхi mərhələlərdə tərbiyənin хаrаktеri istеhsаlın оbyеktiv tələbləri və cəmiyyətin аpаrıcı sinfinin mаrаqlаrı ilə müəyyənləşir ki, bu dа оnun mühüm qаnunаuyğunluqlаrını təşkil еdir. 

· Mütəşəkkil tərbiyə prоsеsi – ictimai həyatın оbyеktiv və subyеktiv amilləri ilə şərtlənir. 

· Tərbiyə cəmiyyətin inkişafı ilə qarşılıqlı əlaqədə, dialеktik vəhdətdədir. 

· İnkişaf həm vеrbal prоsеslərlə (nitqlə, təfəkkürlə), həm də sеnsоr - hərəki prоsеslərlə bağlıdır. Vеrbal prоsеslər - şüurun, mənəviyyatin, sеnsоr-hərəki prоsеsləri isə praktik hərəkətlərin əsasında formalaşır. Bu faktı əsas götürərək tərbiyənin bеlə bir qanunauyğunluğunu qеyd еtmək оlar: tərbiyə prоsеsində göstərilən təsirlər kоmplеks vеrbal və sеnsоr - hərəki prоsеslərə nə qədər məqsədyönlü şəkildə əsaslansa, ümumi (mənəvi və fiziki) inkişafın ahəngdarlığı bir о qədar səmərəli həyata kеçər. 

· Tərbiyə əməli fəaliyyət və ünsiyyətlə ayrılmazdır və tərbiyənin göstəricisi əməl, fəaliyyət və davranışdır. 

· Şəхsiyyətin daхili aləminə - yəni mənəvi, intеlеktual, еmоsianal və iradi fəaliyyət sahələrinə tərbiyənin təsir gücü ilə əldə edilən nəticə arasında mütənasiblik vardır.
Tərbiyə prosesinin özünəməxsus səciyyəvi xüsusiyyətləri vardır:

· Tərbiyə məqsədyönlü prosesdir. Tərbiyənin məqsədi tərbiyə olunana yaxın və aydın olanda prosesin təşkili ən yüksək səmərəni təmin edir. 

· Tərbiyə çoxamilli prosesdir. Bu prosesdə çoxlu obyektiv və subyektiv amillər özünü göstərir. Şəxsiyyətin daxili tələbatını ifadə edən subyektiv amillərin şəxsiyyətin yaşadığı obyektiv şəraitə uyğun gəlməsi tərbiyə vəzifələrini uğurla həll etməyə kömək edir. 

· Tərbiyə dialektik prosesdir. Bu onun fasiləsiz inkişafında dinamikliyində, dəyişkənlyində özünü göstərir. 

· Tərbiyə kompleks prosesidir. Bu o deməkdir ki, tərbiyə prosesinin məqsədləri, vəzifələri, məzmunu, forma və metodları vəhdətdədir. Bunların hamısı şəxsiyyətin tam formalaşması ideyasına tabedir. Şəxsiyyətin əxlaqi keyfiyyətlərinin formalaşması kompleks halda, vəhdətdə baş verir. 

· Tərbiyə mürəkkəb dinamik prosesdir. Bu sistemin hər bir komponenti öz növbəsində bir sistem hesab edilə bilər, çünki onun da öz komponentləri vardır. 

· Tərbiyə dəyişkən, qeyri-müəyyən prosesdir. Bu proses subyektiv amillərin təsirindən asılıdır: tərbiyə olunanların fərdi fərqlərindən, onların sosial təcrübəsindən, tərbiyəyə münasibətindən asılıdır. 

· Tərbiyə ikitərəfli prosesdir. Bu proses iki istiqamətdə gedir: tərbiyəçidən tərbiyə olunana (birbaşa əlaqə) və tərbiyə olunandan tərbiyəçiyə (əks əlaqə). Prosesin idarə olunması başlıca olaraq əks əlaqələr üzərində qurulur. 

· Tərbiyə mürəkkəb və ziddiyyətli prosesdir. Bu o deməkdir ki, onun hadisələri tez nəzərə çarpmır. Tərbiyə prosesinin mürəkkəbliyi onun dinamik və dəyişkən olmasındadır. 

· Tərbiyə şəxsiyyətin inkişafı və formalaşması prosesidir. Bu prosesə həm şəxsiyyətə edilən xarici təsir, həm də özünütərbiyə və özünütəkmilləşdirmə daxildir. 

· Tərbiyə fasiləsiz, uzun sürən prosesdir. Tərbiyə proseesi tərbiyəçilərin tərbiyə olunanlara fasiləsiz, sistematik ardıcıl təsiri prosesidir. Burada məqsədli iş sistemi qurulur. Tərbiyə işi insanın bütün həyatı boyu davam edir, nəticəsi gec görünən və insanın əməllərində özünü göstərən bir prosesdir.
Tərbiyə şəxsiyyətin məqsədyönlü formalaşması və inkişafı prosesidir. Məqsədyönlü formalaşma və inkişaf tərbiyənin əsas mahiyyətini təşkil edir.
Tərbiyənin mahiyyəti - şəxsiyyəti yüksək insani keyfiyyətlərlə tərbiyələndirmək, onda nəcib əxlaqi, mənəvi keyfiyyətlər aşılamaq, əməyə, həyata hazırlamaq, estetik və fiziki mədəniyyət, ailə münasibətləri mədəniyyəti formalaşdırmaq, cəmiyyətdə düzgün davranış normalarına istiqamətləndirmək, milli və bəşəri dəyərləri mənimsətmək və bütün bunların tərbiyə olunanın intellektual, emosional, daxili aləmindən keçirib onun xarakter əlamətlərinə çevirməkdir. 

Tərbiyə prosesi çoxçalarlı, dinamik və dəyişkən prosesdir.

Tərbiyənin bir sıra nisbi mənada tərkib hissələri müəyyənləşdirilmişdir ki, tərbiyə olunanda həmin keyfiyyətlərin aşılanması məqsədəmüvafiqdir. Onları aşağıdakı kimi ayırmaq olar: əxlaq tərbiyəsi, mənəvi tərbiyə, intellekt tərbiyəsi (zehin tərbiyəsi), əmək tərbiyəsi, estetik tərbiyə, fiziki tərbiyə. Bütün bunlarla bərabər tərbiyə prosesində hüquq, ekoloji, iqtisadi, ruhi tərbiyəsi ilə də məşğul olunur. Bütün bunlar tərbiyənin məzmununu təşkil edir. Amma, nəzərə almaq lazımdır ki, tərbiyənin bütün tərkib hissələri bir birilə sıx bağlıdır. Hər hansı bir tərbiyənin tərkib hissəsində digər keyfiyyətlər də tərbiyə olunur və ya olunmalıdır. Bu cəhətdən tərbiyənin tərkib hissələri bir növ şərti xarakter daşıyır, insanın tərbiyə prosesində bütün bu tərbiyəvi keyfiyyətlər kompleks şəkildə həyata keçirilir. 

Tərbiyə fəaliyyətində xüsusi, təşkilati cəhətindən söhbət getdikdə, adətən, burada müəyyən şəxsiyyətin formalaşmasına olan təsir assosiasiyası nəzərdə tutulur. Tərbiyə ənənəvi olaraq xüsusi inkişaf edən şəxsiyyətə, onun formalaşması məqsədi ilə cəmiyyət tərəfindən müəyyənləşdirilmiş sosial xassə və keyfiyyətinə pedaqoji təsiridir. 

Tərbiyə bu prosesdə həyata keçirilən müxtəlif növlü fəaliyyətin stimullaşdırılmasını və təşkilini nəzərdə tuturuq ki, onlar ictimai təcrübə əldə etmək üçün şəxsiyyətə imkanlar verir. O, bilik, bacarıq, sosial və mənəvi münasibətləri ilə formalaşır. 

Tərbiyə prosesi insan doğulandan ölənə qədər davam edir. Ona görə də tərbiyə əbədi hadisədir. 

Tərbiyə prosesinə hər şey təsir göstərir. Ona görə də tərbiyə ümumi hadisədir. Cəmiyyətin inkişafı ilə əlaqədar olaraq tərbiyə də inkişaf edir, təkmilləşir, dəyişir. Müxtəlif tarixi dövrlərdə tərbiyənin məzmunu müxtəlif olmuşdur. Ona görə də tərbiyə tarixi hadisədir. Hər bir xalqın, millətin özünəməxsus milli tərbiyə xüsusiyyətləri mövcuddur. Ona görə də tərbiyə milli hadisədir. Bəşəriyyətin əldə etdiyi ən yaxşı keyfiyyətləri, gözəl əxlaqı, davranışı insan əxz edir, onları mənimsəyir. Ona görə də tərbiyə bəşəri hadisədir.

Tərbiyənin prinsipləri.

Tərbiyənin prinsipləri dеdikdə tərbiyə prоsеsində rəhbər tutulаsı əsаs tələblər, bаşlıcа müddəаlаrdır. Tərbiyə prоsеsinin оptimаl quruluşunu, tərbiyə işlərinin məzmununu, səmərəli üsul və vаsitələrini müəyyənləşdirməkdə tərbiyənin prinsipləri həlliеdici rоl оynаyır. Tərbiyənin prinsipləri aşağıdakılardır:

· Tərbiyədə məqsədyönlük prinsipi.

· Tərbiyənin həyаtlа, əməklə, quruculuq işləri ilə əlаqələndirilməsi prinsipi.

· Tərbiyədə yаşаuyğunluq prinsipi.

· Tərbiyədə fərdi və cinsi хüsusiyyətlərinin nəzərə аlınmаsı prinsipi.

· Tərbiyədə nikbinlik prinsipi.

· Yахşı keyfiyyətlərə istinаd еtməklə qüsurlаrını аrаdаn qаldırılması prinsipi.

· Tərbiyədə hörmət və tələbkаrlıq prinsipi.

· Tələblərdə vahidlik prinsipi.

· Tərbiyədə sözlə əməlin birliyi prinsipi.

· Tərbiyədə аşkаrlıq prinsipi.

· Tərbiyədə hərtərəfli təsir göstərmək prinsipi.

· Tərbiyədə ardıcıllıq və sistemlilik prinsipi.

· Kollektivdə kоllektiv vаsitəsilə tərbiyə prinsipi.

· Tərbiyədə tərbiyə edənlə, tərbiyə edilənin birgə fəаliyyəti prinsipi.

· Tərbiyə prinsiplərinin qаrşılıqlı əlаqəsi və humаnist хаrаktеri.

Tərbiyəvi və ideoloji işinin təşkili zamanı mütləq əməkdaşların xarakteri və fərdi xüsusiyyətləri nəzərə alınmalıdır. Psixoloqlar insanları fərdi xüsussiyyətlərinə görə dörd temperament tipinə bölmüşlər: xolerik, sanqvinik, fleqmatik, melanxolik. Fərdi fərqlər bu tiplərin xarakterindən irəli gəlir ki, tərbiyəvi və ideoloji işin təşkili və həyata keçirilməsi zamanı bunlar nəzərə alınmalıdır. 

Xolerik tip üçün xarakterik olan əlamətlər bunlardır: çox hərəkətli, tələskən, bir yerdə qərar tutmayan, hövsələsiz, fəal, qətiyyətli, fikirləşmədən tez cavab verən, risk edən (çətinlik meydana çıxdıqda özünü itirmir ve böyük enerji ilə onu aradan qaldırmağa çalışır), ünsiyyətli, xoşrəftar, gülərüz, habelə maraqsız iş zamanı tez həvəsdən düşən, işi sona çatdırmayan, əhvalı tez tez dəyişən və s. 

Sanqvinik tip üçün xarakterik olan əlamətlər bunlardır: şən, gümrah, həyatsevər və işgüzar, özünü həmişə yüksək qiymətləndirən, hər cür şəraitə, kollektivə tez uyğunlaşan və ünsiyyətlidirlər. Onlar, tələskəndir, həmişə harasa tələsirlər, sürətlə yeriyir və tez-tez danışır, gördüyü film və oxuduğu kitab haqqında həvəslə və həyəcanla danışır, hər yeni bir fakta və məsələyə böyük maraq göstərir, mimikası zəngin, mütəhərrik və ifadəlidir. Onun əhval-ruhiyyəsini, insanlara və ya obyektlərə münasibətini elə üzündən oxumaq olar. Hissləri və əhval-ruhiyyəsi çox dəyişkəndir. 

Fleqmatik tip üçün xarakterik olan əlamətlər bunlardır: soyuqqanlılıq, ehtiyatlı və tədbirli olmaq, yüksək səbr və təmkinlilik, qaradinməzlik onlara xasdır. Onları güldürmək, həyəcanlandırmaq və ya hirsləndirmək o qədər də asan deyildir, ağlayarkən üzünün ifadəsi qətiyyən dəyişmir, yalnız axan göz yaşları onun kədərləndiyini göstərir. Hərəkətləri və yerişi ləng və astadır. Habelə səliqəlilik, intizamlılıq, ağırtəbiətlilik, az ünsiyyətlilik, həssas və heysiyyətli olmaq onlara xasdır. Onlar yeni şəraitə gec alışır, tez inciyib küsə bilərlər. Dostları az olsa da, dostluqda çox möhkəm olurlar. 

Melanxolik tip üçün xarakterik olan əlamətlər bunlardır: həssaslıq, hər şeyə diqqət göstərən, hər şeyi ürəyinə salan, yeni şəraitdə özünü itirən, yeni şəxslərlə ünsiyyətə girməkdə çətinlik çəkən, kollektivdə özünü qərib hiss edənlərdir. Hərəkətləri süst, zəif, ağır-ağırdır. Usandırıcı danışır. Həmçinin tez küsəyən, inciyən və bundan uzun müddət özünə gələ bilməyən qapalı insanlardır.

Tərbiyə işinin məzmunu onun tərkib hissələri və ya istiqamətləri, sahələridir. Tərbiyənin məzmunu çox genişdir və bu bir çox tərbiyə sahələrini əhatə edir. Hər hansı bir tərbiyəvi işdə tərbiyənin müxtəlif sahələri, tərkib hissələri özünü göstərir. Bu baxımdan tərbiyə işi kompleks xarakter daşıyır və şəxsiyyətin hərtərəfli, ahəngdar inkişafına xidmət edir. Ümumiləşmiş şəkildə tərbiyənin məzmununa aiddir:

Zehni tərbiyə. Zehni tərbiyə (əqli tərbiyə) əməkdaşların zehni qüvvələrinin, zehni təfəkkürünün, əqlinin, dünyagörüşünün, intellektinin məqsədyönlü inkişaf etdirilməsi prosesidir. Zehni tərbiyə insanda mənəvi zənginlik yaratmaqla bərabər əxlaqi saflığın da əsasını qoyur. Biliklərə yiyələnmə prosesində intellektual qabiliyyətləır yaradıcı təfəkkür inkişaf edir, nəcib əxlaqi keyfiyyətlər formalaşır. Bu prosesdə insanlarda öz gücünə inam yaranır, bu inam isə təşəbbüskarlıq və yaradıcılıq meyllərinin yaranmasına səbəb olur.

Zehni tərbiyənin aşağıdakı vəzifələri vardır:

1. Əməkdaşda təfəkkürü, əqli qüvvələri, potensial intellektual qabiliyyətləri inkişaf etdirməkdir.

2. Əməkdaşları tədqiqatçılıq bacarıq və qabiliyyətlərinə yönəltməkdir.

3. Əməkdaşları bilik, bacarıq və vərdişlərlə silahlandırmaqla onlarda elmi dünyagörüş və fəlsəfi dünyagörüş formalaşdırmaq, fakt və hadislərə elmi və fəlsəfi dünyagörüş baxımından yanaşmağı öyrətməkdir.

4. Əməkdaşlara zehni əməyin səmərli təşkili yollarını öyrətməkdir.

5. Əməkdaşlarda nəzəri biliklərə maraq formalaşdırmaq.

Əxlaq tərbiyəsi. Əxlaq cəmiyyətdə davranış modellərinin cəmidir, xalqın davranış normalarının məcmusudur. Əxlaq tərbiyəsinin məqsədi əməkdaşı cəmiyyətin, toplumun əxlaq normalarına, cəmiyyətdə müəyyən edilmiş davranış qaydalarına əməl etməyə alışdırmaq, onları milli mentalitetə, adət və ənənələrə uyğun hərəkət etməyə sövq etdirməkdir. Əxlaq tərbiyəsi görmüş şəxs cəmiyyətin əxlaq nörmalarına, milli-mənəvi dəyərlərə, milli mentalitetə, adət və ənənələrə əməl edir.

Mənəvi tərbiyə. Mənəviyyаt insanın daxili aləmini, xarakterini, insanlara, ətraf aləmə, hadisələrə münasibətini əks etdirən fərdi kateqoriyadır. Mənəviyyat insаnın intеllеktuаl və təbii mаhiyyətidir ki, bu, оnun ruhi tərbiyəsini, daxili aləmini xarakterizə edir və özünü ifadə edir. Bura ilk növbədə insanın şərəfi, namusu, vicdanı, milli-mənlik şüuru, vətəndaşlıq qeyrəti, fədakarlığı, milli-mənəvi dəyərlərə hörməti, keçmişimizi, tariximizi, dilimizi, mədəniyyətimizi, adət və ənənələrimizi dərindən öyrənməsi, habelə xeyirxahlığı, mərhəmət və qayğıkeşliyi, həssaslığı və humanizmi, tolerantlığı, müasirliyi, insanlara hörmət və sevgisi, vətənə məhəbbəti kimi mənəvi keyfiyyətlər daxildiur. Mənəviyyat insanın olduğu kimi görünməsi, göründüyü kimi olmasıdır. Mənəviyyat insanın daxili aləminin zənginliyinin göstəricisidir. Mənəvi cəhətdən zəngin insanın sağlamlığı da mükəmməl olur. Mənəvi cəhətdən zəngin insan həyatdan zövq alır və rahat yaşayır. Mənəvi cəhətdən zəngin insan hər cür çətinliyə dözə bilir, ən çətin anlarda belə düzgün qərarlar çıxara bilir. 

Peşə tərbiyəsi. Hərtərəfli inkişaf etmiş şəxsiyyətə verilən əsas və mühüm tələblərdən biri də şəxsiyyətin əməyə qadir olması, istehsalın, xalq təsərrüfatının bu və ya digər sahəsində fəaliyyət göstərmək bacarığına, əməyə, əmək adamlarına müsbət münasibətlərə malik olmasıdır. Hər kəs, xüsusən həyata atılan yeniyetmə və gənclər, istehsalın bir sahəsində çalışmaq üçün zəruri əmək bacarıq və vərdişlərinə malik olmalıdır. Bu əmək bacarıq və vərdişlərinin həm ailədə, həm də sistemli təhsil müəssisələrində təlimin ilk günlərindən əsası qoyulur. Əmək, bacarıq və vərdişləri məhz əmək tərbiyəsi vasitəsilə həyata keçirilir.

Estetik tərbiyə. “Estetika” yunanca “estezis” sözündən olub, hiss etmək, qavramaq deməkdir. Estetik tərbiyə dedikdə, incəsənət və həyatdakı gözəlliklərin qavranmasına, estetik zövq və qabiliyyətlərin inkişafına yönələn təsirlərin məcmusu nəzərdə tutulur. 

Estetik tərbiyə insanları gözəllik aləminə yaxınlaşdırır, estetik zövqlər yaradır, gözəlliyi görmə, qavrama, dərk edərək qiymətləndirmə bacarığı formalaşdırır, yaradıcılıq qabiliyyətlərini inkişaf etdirir. Estetik tərbiyə insanlarda gözəl hisslər yaratmaqla onları həyata gözəllik ünsürləri daxil etməyə təhrik edir. Tərbiyənin digər tərkib hissələri kimi estetik tərbiyə də əxlaq, əqli, fiziki, əmək, hüquq və s. kimi keyfiyyətlərlə qarşılıqlı əlaqədədir. 

Estetik tərbiyə şəxsiyyət tərbiyəsində böyük rol oynayır. O, tərbiyənin digər tərkib hissələri ilə sıx bağlıdır. Estetik tərbiyə zehni tərbiyəyə kömək göstərir: o, insana bilik verir, həyatı dərk etməyə yardım edir. Estetik tərbiyə insan əxlaqına güclü təsir göstərir. Ədəbiyyat, incəsənət insan mənəviyyatını zənginləşdirir, humanizm, xeyirxahlıq, vətənpərvərlik və b. müsbət keyfiyyətlər formalaşdırır. Estetik tərbiyə prosesində öncə insanda estetik şüur yaradılmalı, sonra estetik hisslər inkişaf etdirilməli və daha sonra estetik davranışa nail olmaq lazımdır.

Fiziki tərbiyə. Hərtərəfli inkişaf etmiş şəxsin ən mühüm keyfiyyətlərindən biri onun sağlamlığı, fiziki kamilliyidir. Sağlamlığın qeydinə qalmaq, fiziki gücün artırılmasına qayğı göstərmək insanın əxlaqi keyfiyyətlərinin bir göstəricisidir. 317 Ağlın yetkinləşməsində, əxlaqi keyfiyyətlərin kamilləşməsində, xoş əhval ruhiyyənin yaradılmasında, hafizənin və digər psixoloji proses və xüsusiyyətlərin inkişafında fiziki tərbiyənin rolu böyükdür. Fiziki keyfiyyətlər arasında geniş formalaşdırılanlar – dözümlülük, cəldlik, çeviklik, güclülük, elastiklik, surət fiziki tərbiyə vasitəsilə həyata keçirilir. 

Fiziki tərbiyə şəxsiyyətin ahəngdar inkişafının mühüm şərtini təşkil edir. Fiziki tərbiyə əqli inkişafa kömək edir. Sağlamlıq səmərəli zehni fəaliyyətin vacib şərtidir: o, insanın fikir qüvvəsini artırır, yorğunluğu aradan qaldırır, iş qabiliyyətini bərpa edir.

Fiziki tərbiyə insanın əxlaqi-iradi inkişafının da mühüm vasitəsidir: o, iradəni möhkəmlədir, insanda dözümlülük, intizam, kollektivçilik, yoldaşlıq və dostluq kimi keyfiyyətlər tərbiyə edir. Göründüyü kimi, fiziki tərbiyə şəxsiyyətin formalaşmasında böyük rol oynayır.

Ekoloji tərbiyə. “Ekologiya” yunan sözü olub, yurd (məkan) haqda təlim deməkdir. Ekoloji tərbiyə ahəngdar şəxsiyyət tərbiyəsinin mühüm tərkib hissəsidir. O, gənc nəsli ekoloji biliklərlə silahlandırmağa, ekoloji mədəniyyəti formalaşdırmağa yönələn tədbirlər sistemidir. Ekoloji tərbiyənin əsasını təbiətə sevgi, onun mühafizəsi işi təşkil edir. İnsan təbiətin bir üzvüdür. Təbiət öz sərvətləri ilə insanı bəsləyir, yaşadır, fiziki və mənəvi qüvvələrini inkişaf etdirir, ona həyat verir. Lakin bəzən insan öz yaşamaq mənbəyini - təbiəti, ekoloji mühiti korlayır; udduğu havanı, içdiyi suyu, məhsulunu yediyi torpağı zəhərləyir. Bu yolla insanlıq öz-özünü məhvə aparır, özü üçün dəhşətli fəlakətlər, xəstəliklər yaradır.

Hüquq tərbiyəsi. Hüquq tərbiyəsi tərbiyənin tərkib hissələrindən biridir. Hüquq tərbiyəsi vasitəsilə insanlar hüquqi biliklərə yiyələnir cəmiyyətdə mövcud olan hüquq normaları, onların mahiyyəti, hüquqi pozuntularının konkret nəticəsini öyrənirlər. İnsanlar cəmiyyətdə vətəndaşın hüquqları haqqında zəruri biliklərə yiyələnirlər. Hüquq tərbiyəsi vasitəsilə tərbiyə olunanlarda cəmiyyətdə mövcud hüquq normalarına münasibət formalaşdırılır. Hüquq tərbiyəsi şəxsiyyətin ahəngdar inkişafına yönələn ideya-tərbiyə işləri kompleksinin mühüm bir istiqamətini təşkil edir. Hazırda, hüquqi dövlət quruculuğunun həyata keçirildiyi bir dövrdə gənc nəslin hüquq tərbiyəsi böyük əhəmiyyət kəsb edir "Hüquq" ərəbcə “haqq söz” deməkdir. 

Hüquq ictimai şüurun bir forması olub, dövlət tərəfindən müəyyən edilən və mühafizə olunan, ictimai münasibətləri tənzimləyən məcburi davranış qaydaları sistemidir. Hüquq əxlaqla sıx bağlıdır. Hüquq normaları əxlaq normalarından müəyyən cəhətdən fərqlənir: hüquq normaları hamı üçün məcburidir və rəsmi dövlət aktlarında əks olunur. Hər cür fəaliyyətdə olduğu kimi, hüquqi fəaliyyət də insanın hüquqi düşüncəsi, inamı və hüquqi davranışının vəhdəti kimi özünü göstərir. İnsanın hüquqa dair təsəvvürləri, ideya və görüşləri, hissləri, onun hüquq düşüncəsində ifadə olunur. Hüquq düşüncəsi nə qədər yüksək olarsa, insan hüquq normalarını bir o qədər şüurlu yerinə yetirər, onların pozulmasına yol verməz. İnsanın şüur və davranışı vəhdətdə olub, bir-birini şərtləndirir. Onun hüquqi davranışı da hüquqi şüur səviyyəsindən, intellektual və emosional inkişafdan çox asılıdır. Qanunazidd hərəkətlər, bir qayda olaraq, insanın təhrif olunmuş bilikləri, tələbat və maraqları ilə bağlıdır. Məsələn, pozulmuş, təhrif edilmiş maddi tələbatlar acgözlük, tamahkarlıq, pul və mal-dövlət hərisliyi yaradır. Yaxud, təhrif olunmuş ünsiyyət tələbatı şöhrətpərəstlik, eqoizm, zorakılıq yaradır. Bu mənfi sərvət meyllərinin təsiri altında hüquqazidd hərəkətlər (oğurluq, rüşvətxorluq, xuliqanlıq və s.) baş verir.

Hüquq tərbiyəsi insanın hüquqi şüurunun bütün komponentlərinə təsir göstərir: hüquqa dair biliklər (idrak komponenti), hüquqa münasibət (qiymətləndirmə komponenti), insanın davranış mövqeyi (iradi komponent). Hüquqi şüurun hər üç komponenti vəhdət halında çıxış edir. 

Hüquq normalarına dair biliklər və onlara müsbət münasibət əsasında hüquqi əqidə və davranış mövqeyi, yəni hüquqauyğun davranışa hazırlıq və səy formalaşır. Hüquqi şüurun formalaşması və inkişafı uzun sürən, mürəkkəb və ziddiyyətli prosesdir; o, bütün ömür boyu davam edir. İlk hüquqi təsəvvürlər ailədə valideynlərin təsiri ilə formalaşır. Burada uşaq nəyin yaxşı və nəyin pis olduğunu öyrənir, ilk qadağanlarla, öz əməllərinə verilən qiymətlə ("olmaz", "ayıbdır" və s.) qarşılaşır. İlk əxlaqi təsəvvür və qiymətlər əsasında onda bəsit hüquqi təsəvvürlər, hisslər və münasibət formalaşır.

İqtisadi tərbiyə. İqtisadi biliklərin mənimsənilməsi, onların əqidəyə çevrilməsi, iqtisadi təfəkkürün formalaşması, hər bir işdə qənaətcilliyə alışmaq iqtisadi tərbiyə adlanır. İnsanlar iqtisadi tərbiyə prosesində belə bir həqiqəti dərk edirlər ki, insanlar yeməyi, geyməyi və digər zəruri yaşayış vasitələrini hazır şəkildə təbiətdən almırlar. İnsanlar özlərini dolandırmaq, nəsli artırmaq üçün maddi nemətləri istehsal etməlidirlər. Bunun üçün isə müəyyən peşəyə sahib olmaq lazımdır. İqtisadi tərbiyənin aşağıdakı komponentləri var:

· İqtisadi tərbiyənin birinci komponentini iqtisadiyyatın əsaslarına dair biliklər təşkil edir. 

· İqtisadi tərbiyənin ikinci komponenti qənaətcillik şüurunun və iqtisadi təfəkkürün formalaşmasıdır. 

· İqtisadi tərbiyənin üçüncü komponenti iqtisadçı hərəkətlərin formalaşmasıdır. Bu isə o deməkdir ki, iqtisadiyyat haqqındakı biliklər, anlayışlar, hərəkətlər əməli işlə birləşir. 

· İqtisadi tərbiyənin dördüncü komponenti sahibkarlıq və təsərrüfatçılıq qabiliyyətləri və bacarıqlarının formalaşdırılmasıdır. Bu isə o deməkdir ki, tərbiyə olunan yeraltı və yerüstü sərvətlərin qədrini bilməli, meşələrin, çayların, göllərin, dənizlərin təmiz saxlanmasına qayğı göstərməlidir. 

· İqtisadi tərbiyənin beşinci komponenti iqtisadi vərdişlərin formalaşdırılmasıdır. İqtisadi tərbiyə insanlara xeyirxah və diqqətli olmaq, israfçılığa, israfçılıq edənlərə qarşı barışmazlıq kimi keyfiyyətləri tərbiyə edir.
    Beləliklə, tərbiyənin məzmununa aid olan elementlər onun ümumi sisteminin formalaşmasında mühüm rol oynayır, tərbiyənin məzmununu, həyata keçirilməsinin forma və metodlarını müəyyən edir, tərbiyəvi işin təşkilinə, bu prosesin davamlılığına və müsbət nəticə ilə tamamlanmasına böyük təsir göstərir. 

Tərbiyəvi işin təşkili və həyata keçirilməsi zamanı aşağıda göstərilən mühüm amillər mütləq nəzərə alınmalıdır:

1. Tərbiyə olunana üç istiqamətdə şüuruna, hissiyyatına va davranışına təsir göstərilir.

2. Müsbət nəticə şəxsiyyətin tərbiyə və özünütərbiyəsinin birləşməsi zamanı əldə edilir. 

3. Tərbiyə ilə əlaqəsi olan bütün sosial birliklərin, xüsusilə kütləvi məlumat vasitələrinin, ədəbiyyatın, incəsənətin, ailənin, əmək kollektivi və sosial qrupların birliyi və əlaqələndirilməsi kompleks yanaşmanın vacib şərtidir. 

4. Şəxsiyyətin keyfiyyətləri tərbiyə işləri sistemi vasitəsilə formalaşdırılır. 

5. Kompleks yanaşma tərbiyə prosesinə və onun idarə olunmasına sistemli yanaşmağı nəzərdə tutur. 

Tərbiyəyə rəhbərlik o zaman müvəffəqiyyətli olur ki, tərbiyə prosesində iştirak edən daxili və xarici amillər və onlar arasındakı qarşılıqlı əlaqələr nəzərə alınsın. Bu amillərə aşağıdakıları aid etmək olar:

1. Əməkdaşın yaşayış tərzi və məişəti;

2. Həyat şəraiti (vərdişlər, adətlər, milli xüsusiyyətlər, təbii şərait);

3. Kütləvi məlumat və təbliğat vasitələri;

4. Əməkdaşın şəxsiyyətinə bilavasitə təsir edən kollektivin inkişaf xüsusiyyətləri, onun spesfik tərbiyə-ideoloji sistemi, mənəvi normaları, psixoloji şərait;

5. Kollektivin daxili qaydaları, kollektivdaxili münasibətlər sistemində əməkdaşın vəziyyəti;

6. Tərbiyə olunanın fərdi və şəxsi keyfiyyətləri.  

Sual 2. DİO-da mənəvi psixoloji mühitin formalaşdırılmasında tərbiyəvi və ideoloji işin rolu və əhəmiyyəti. 

Mənəvi-psixoloji mühitin başlıca xüsusiyyəti ondan ibarətdir ki, o kollektivin həyatında psixi vəziyyətin bütün cəhətlərinin daha inteqral və dinamik xarakteristikasını verməklə, özündə kollektivdaxili həyatın bütün amillərini və komponentlərini, əhvali-ruhiyyə və fəaliyyəti, rəhbərlik və liderliyi akkumulyasiya edir. Mənəvi-psixoloji mühitdə kollektivin və onun rəhbərinin bütün nailiyyətləri özünü əks etdirir. Kollektiv üzvünün hər birinin və rəhbərin hər hansı, xüsusən mənfi hərəkəti, kollektivin mənəvi mühitində, vəziyyətində hər şeydən qabaq özünü göstərməklə, müsbət amilləri aşağı salmaqla, onu deformasiya edir. Müsbət idarəçilik bacarığı, müsbət kollektiv isə mənəvi-psixoloji mühiti yüksəldir.

Kollektivin həyat fəaliyyətinin bütün strukturunda, o cümlədən sosial-psixoloji şərait, mənəvi-psixoloji mühit nəinki işlək və çevik olur, həm də əhəmiyyətli komponentlərdən ən mühümüdür. Mənəvi-psixoloji mühitin mühüm əhəmiyyəti hər şeydən qabaq onunla bağlıdır ki, o kollektivin əsas vəziyyətini, onun psixoloji atmosferini əks etdirir.

İnsan şüurlu həyatının üçdə bir hissəsindən çoxunu işdə keçirir. Onun əmək fəaliyyətinin hansı şəraitdə keçməsi, kollektivdəki ümumi işgüzar psixoloji əhvalı-ruhiyyə, şəxsi və işgüzar qarşılıqlı münasibətlər əməyin nəticəsinə, işin keyfiyyət və kəmiyyətinə güclü təsir etməklə, insanın bütün həyatına, onun mənəvi vəziyyətinə də öz təsirini göstərir.

Dahi  Azərbaycan pedaqoqu, maarifçisi, filosofu M.T.Sidqi (1857-1903) əməyin tərbiyəedici roluna yüksək əhəmiyyət verərək, yazırdı: «Əsl insanlıq, gözəl mənəvi keyfiyyətlər əməkdə formalaşır».

Həyatda gedən sosial dəyişikliklər əmək prosesindən yan keçmədən insanın şüurunun formalaşmasına, onun psixikasına təsir göstərir.

Bu proseslərin mahiyyəti təsadüfən və pərakəndə meydana gəlməmişdir. Cəmiyyətimizin iqtisadi və sosial inkişafına təsir göstərən, öz şəxsi taleyinin yaradıcısı olan əməkçi insanın təşəkkülü tarixi zəmin hazırlayaraq, insan amilinin fəallaşması üçün güclü vasitə olmaqla, fəaliyyətin bütün sahələrində psixologiya elminin istifadə olunması üçün şərait yaratdı.

İnsan amilinin rolunu və əhəmiyyətini iş prosesində artıran əsas istiqamətlərdən mühümü əmək kollektivində mənəvi-psixoloji mühitin (iqlimin) optimallaşdırılmasıdır.

Mənəvi-psixoloji mühit əmək qrupu və yaxud kollektivində onun üzvlərinin nisbətən sabit psixoloji əhvali ruhiyyəsi olub, onların hər cür, rəngarəng fəaliyyətlərində özünü göstərir. Mənəvi-psixoloji mühit əmək qrupu üzvlərinin bir-birinə, əməyə, ətraf hadisələrə, ümumən fərdə, şəxsi dəyər və istiqamətlənmələrə münasibətlər sistemini müəyyənləşdirir. Dediyimiz kimi «dəyərlər oriyentasiyası» anlayışı sosial psixologiyada geniş tətbiq olunmaqla, insan üçün ətraf aləmdəki hadisələrə, müxtəlif predmetlərə müsbət yaxud mənfi mahiyyəti ifadə edir.

Dəyər oriyentasiyalarında insan münasibətlərinin müxtəlif maddi, mənəvi, əxlaqi, siyasi oriyentasiyalarının daxili mahiyyəti əks olunur. Kollektivdə mənəvi psixoloji vəziyyəti (halı) məhz dəyər oriyentasiyaları müəyyənləşdirir. Bu yuxarıda göstərdiyimiz kimi, kollektiv üzvlərinin yeganə dəyər oriyentasiyasının əsasını təşkil edir. Əslində isə əgər bu və ya digər kollektiv üzvlərinin arasında yüksək səviyyəli vahid dəyər oriyentasiyaları əldə olunmuşdursa, onda bu cəhət mənfi əxlaqi-psixoloji mühitin formalaşmasının qarşısını ala bilər. Vahid dəyər oriyentasiyalarının əldə olunmadığı, insan münasibətlərində şəxsi, fərdi dəyərlərin üstünlük təşkil etdiyi, eqoist maraqların yüksəkdə durduğu kollektivdə daimi mənfi mənəvi-psixoloji mühitin inkişafı üçün münbit şərait hökm sürür.

Mənəvi-psixoloji mühitin başlıca xüsusiyyəti ondan ibarətdir ki, o əmək qrupunun həyatında psixi vəziyyətin bütün cəhətlərinin daha inteqral və dinamik xarakteristikasını verməklə, özündə kollektivdaxili həyatın bütün amillərini və komponentlərini, əhvali-ruhiyyə və fəaliyyəti, rəhbərlik və liderliyi akkumulyasiya edir. Mənəvi-psixoloji mühitdə kollektivin və onun rəhbərinin bütün nailiyyətləri özünü əks etdirir. Kollektiv üzvünün hər birinin və rəhbərin hər hansı, xüsusən mənfi hərəkəti, kollektivin mənəvi mühitində, vəziyyətində hər şeydən qabaq özünü göstərməklə, müsbət amilləri aşağı salmaqla, onu deformasiya edir. Və ya əksinə, müsbət idarəçilik bacarığı, müsbət kollektiv hərəkət mənəvi-psixoloji mühiti yüksəldir.

Kollektivin həyat fəaliyyətinin bütün strukturunda, o cümlədən sosial-psixoloji şərait, mənəvi-psixoloji mühit nəinki işlək və çevik olur, həm də əhəmiyyətli komponentlərdən ən mühümdür. Mənəvi-psixoloji mühitin mühüm əhəmiyyəti hər şeydən qabaq onunla bağlıdır ki, o kollektivin (əmək qrupunun) əsas vəziyyətini, onun psixoloji atmosferini əks etdirir.

Məlumdur ki, kollektivin funksiyaları yalnız əmək fəaliyyəti ilə məhdudlaşmır. Onun aparıcı funksiyalarından biri insan şəxsiyyətinin formalaşdırılmasıdır. Bu çox uzun və mürəkkəb proses olmaqla, burada bütün kollektiv iştirak edir. Bu prosesin səmərəliliyi kollektivin inkişaf səviyyəsindən, rəhbərin öz şəxsiyyətindən, təcrübəsindən, sosial qurumlarından və s. kimi amillərdən daha çox asılıdır.

Bütün sadaladığımız amillərdə insanın bu və ya digər məsələlərə münasibətinin formalaşmasını, onun fəaliyyətinə qiymət verilməsini, əks əlaqəsinin özünəməxsus mexanizmini göstərmək olar.

O kollektivdə mənəvi mühitin köməyilə hər bir kəsə böyük təsir göstərmək mümkün olur ki, həmin qrupda şəxsiyyətin formalaşmasında mənəvi-psixoloji amilin aparıcı rolu konkret müəyyənləşmiş olsun. Əmək qrupunda yaranmış mikromühit bu və ya digər qrupunun psixoloji vəziyyətinə təsir göstərərək, əmək qrupunda münasibətlərin formalaşması prosesinə kömək edir.

Mənəvi-psixoloji mühit - yalnız fərdə təsir göstərən psixoloji-pedaqoji amillərin cəmi deyil, ümumilikdə kollektiv (qrup) üzvlərinə güclü təsir amili olub, qrup üzvlərinin hər birinin əhvali-ruhiyyəsinə psixi təsir edən səmərəli vasitə kimi çıxış edir.

Kollektivdəki mənəvi-psixoloji mühitin köməyilə bütün qrupun fəaliyyəti realizə olunur. Burada kollektiv üzvlərinin əhval-ruhiyyəsi və hər bir fərdin fəaliyyətə qoşulması və bu fəaliyyətin səmərəliliyinin ölçüsü üstünlük təşkil edir. Bundan asılı olaraq mənəvi-psixoloji mühit nəinki əmək məhsuldarlığı artımının amilinə çevrilə, həm də əmək qrupu yaxud birliyinin daxili ehtiyatlarını səfərbər edə bilər.

Mənəvi-psixoloji mühitin xarakterindən asılı olaraq onun şəxsiyyətə təsir qüvvəsi də müxtəlif cür olur. O şəxsiyyəti əməyə həvəsləndirməklə, əhvali-ruhiyyənin qalxmasına köməklik göstərməklə, gumrahlığı və inamı artırmaqla yanaşı, həm də əksinə, ona pis təsir edərək, enerji və fəallığını aşağı salaraq, maddi və mənəvi itkilərə gətirib çıxara bilər. Təsirin səmərəsi müsbət və mənfi, sağlam və qeyri-sağlam, əlverişli və əlverişsiz ola bilər. Mühit vəziyyətini müəyyənləşdirən cəhətlər qütblüdür.

Mənəvi-psixoloji mühit haqqında kollektivin daxilində baş verən hadisələrə, onun üzvlərinə verilən emosional qiymətlərə görə fikir yürürtmək olar. Emosional səviyyədə məsələ «xoşuma gəlir, xoşuma gəlmir», «xoşdur, xoş deyil», «həzz alıram» kimi həll olunur. Emosiyalar olmayan yerdə etinasızlıq özünü büruzə verir, onlar olan yerdə isə hadisələr emosional rənglər almaqla, qütbləşirlər.

Kollektivə öz təsirinə görə mənəvi-psixoloji amil həmin kollektivinin inkişafının göstəricisini müəyyənləşdirən amildir. Bu qanunauyğunluq öz məzmununu mühit və kollektivə yuxarıda verilən qiymətlərdə göstərməklə kollektiv üzvləri üçün dəyər oriyentasiyasına xidmət edir.

Bununla belə, kollektiv üzvlərinin əsas məqsəd və vəzifələrini aydın başa düşməsi, dərk etməsi və qəbul etməsi, vasitə və üsulların seçilməsi və əldə edilməsində lazım olan qədər çeviklik təşkilatın inkişafının yüksək səviyyəsini xarakterizə etməklə, qruplarda müsbət mənəvi-psixoloji mühitin formalaşmasının əsasını təşkil edir.

Əmək kollektivlərinin inkişaf səviyyəsi ilə oradakı mənəvi-psixoloji mühit arasında asılılıq var. Kollektivdə inkişaf səviyyəsi yuxarı olduqda, orada mənəvi-psixoloji mühit də o qədər əlverişli olur. Lakin bu asılılıq bir tərəfli xarakter daşıyır. Kollektivin inkişafının yüksək səviyyəsi əlverişli və müsbət mənəvi-psixoloji mühit yaranması yaxud qrup inkişafı səviyyəsinin o qədər də yüksək olmamasını heç də mənəvi-psixoloji səviyyənin əlverişsiz olması ilə əlaqələndirmək vacib deyil. Kollektivin inkişafının əlverişli mənəvi-psixoloji səviyyəsi bir-birinə rəğbəti olan müəyyən insanların seçilməsi, eyni maraqları, yaxın fikirləri, ümumi baxışları, ortaq mövqeləri olan üzvlərin hesabına ola bilər. Lakin belə qruplarda, adətən, əmək qrupunun, əmək prosesinin və cəmiyyətin maraqları kənarda qalır.

Belə kollektivlərdə vəhdət işgüzarlıq hesabına yox, prinsipial əsaslar hesabına olur. Belə vəziyyət, əsasən, inkişaf səviyyəsi yüksək olmayan qrupu xarakterizə edir.

Keyfiyyətli iş əmsalına və effektiv nəticələrə nail olmaq üçün təcrübəli, bilik və bacarıqlara malik rəhbərlərin idarəçilik prosesinə cəlb olunması, əmək kollektivlərində ümumi maraqların təmin olunması və onun iş prosesi ilə uzlaşdırılması və mənəvi-psixoloji mühitin düzgün formalaşdırılması vacibdir. 

Ölkəmizin yeni sosial-iqtisadi münasibətlər şəraitində yaşadığı bir dövrdə idarə, müəssisə və təşkilatların, daxili işlər orqanlarının iş prinsiplərinin, taktika və strategiyasının müəyyən edilməsində insan şəxsiyyəti əsas amillərdən biri kimi mühüm əhəmiyyət daşıyır. İnsan amilinin rol və əhəmiyyətini müasir əmək prosesi şəraitində yüksəldən istiqamətlərdən ən vacibi isə əmək kollektivində mənəvi-psixoloji mühitin formalaşdırılmasıdır. 
Hər bir rəhbər fəaliyyət prosesini öz kollektivində hökm sürən mənəvi-psixoloji mühit ilə vəhdətdə görməlidir. Cəmiyyətdə movcud olan hər bir fərdin muəyyən qabiliyyəti vardır. Muxtəlif insanlar eyni bir işi, eyni bir alətlə, eyni səviyyədə yerinə yetirə bilmirlər. Ona gorə də, onların fərdi xususiyyətlərini - hər bir fərdin tələbatını, qabiliyyətini, səriştəsini və psixologiyasını nəzərə almaq lazımdır. Deməli, insani munasibətlər məktəbində hər bir fərdin qabiliyyəti, daxili təlabatı, səriştəsi və psixologiyası nəzərə alınır.

İnsani munasibətlər institutu əmək məhsuldarlığının yuksəldilməsi və son nəticə əldə edilməsi uçun fərdi (şəxsi) munasibətlərin idarə olunmasını, onların sosial və psixoloji vəziyyətlərinin nəzərə alınmasını, rəhbərlərin işcilərə qayğı ilə yanaşması faktorlarını aşkar etdi. Bu institut aşağıdakı bir sıra amillərin idarəetmə sahəsindəki zəruriliyininəzərə almağı tələb edir:

- psixologiya;

- ictimai munasibətlər;

- insan amili;

- hakimiyyət və nufuz;

- motivləşdirmə (həvəsləndirmə);

- işin məzmunu və iş şəraiti;

- rəftar (qarşılıqlı munasibət) və səriştə.

Kollektivin mənəvi-psixoloji mühiti fərdin davranış və fəaliyyətinə öz təsirini göstərir. Mövcud normalar əsasında fərdin sabit baxışları, inamı, vərdişləri formalaşmalıdır. Bunların formalaşması kollektivin fəaliyyətinin vacib istiqamətidir. Fərdin davranışına onun hissləri çox güclü təsir göstərir. 

Kollektivdə yaranmış mənəvi-psixoloji mühit məhsuldar bacarıq və vərdişlərin formalaşmasına kömək edir. Bəzən kollektivdə yaranan mənəvi-psixoloji mühit heç də fərdin, şəxsiyyətin maraqlarına uyğun gəlmir və hətta onun özü ilə ziddiyyətdə olur. Bu əsasən şəxsiyyətin tələblərinin ödənilməsindəki imkan və üsullarda özünü göstərir. Əgər bu tələblər yüksək olarsa, o zaman onların ödənilməsi çətinləşir. Kollektivdə fərdin tələblərinin yüksək və yaxud yetərincə qiymətləndirilməməsi buradakı mənəvi-psixoloji mühitə mənfi təsir göstərə bilər. 

Əmək kollektivində müsbət mənəvi-psixoloji mühit kollektiv üzvlərinin əməyə münasibətində ictimai əhəmiyyətli motivlər təşkil edir. Əməyə münasibətin müxtəlif tiplərini müəyyənləşdirən çoxsaylı motivlər içərisində üç əsas komponent xüsusi əhəmiyyətə malikdir. 

1. Maddi maraq. 

2. Əmək prosesinə olan maraq. 

3. Əməyin nəticələrinin sosial əhəmiyyəti. 

Qeyd etdiyimiz bu komponentlərdə əməyə münasibət maksimallaşmaqla, şəxsiyyətin əmək prosesindən razılığı, ona həvəslə yanaşması özünü göstərir. Kollektivdə əlverişli mənəvi-psixoloji mühit geniş inkişaf etmiş şəxsiyyətlərarası əlaqələrdə xarakterizə olunur. Əmək qrupunun sosial inkişaf səviyyəsi nə qədər yüksək olarsa o qədər də onun iqtisadi-təşkilati strukturu müasir və yetkin olar. Şəxsiyyətlərarası ünsiyyətin səviyyəsi əlverişli mənəvi-psixoloji mühitin formalaşmasına təsir göstərir. Qrup və yaxud kollektivdə müsbət mənəvi-psixoloji mühitin formalaşmasında qrup üzvlərinin qarşlıqlı münasibəti qayğılı olmalıdır. Tənqidin özü də işgüzar, konstruktiv, xeyirxah, etik, daha səmərəli və təmkinli olmalıdır. Tənqid insan inamını qırmamalı, onu alçaltmamalıdır. Tənqidin məqsədi ümumi vəzifələr və məqsədlərin kollektiv şəkildə müvəffəqiyyətli həlli üçün çatışmazlıqların aradan qaldırılmasına kömək göstərməkdir. Özünütənqid də bu prinsiplərə əsaslanmalıdır. 

Kollektiv üzvünün hər birinin və ya rəhbərin hər hansı, xüsusən, mənfi hərəkəti kollektivin mənəvi mühitində, vəziyyətində hər şeydən əvvəl özünü göstərməklə müsbət amilləri aşağı salmaqla onu deformasiya edir. Yaxud əksinə, hər hansı müsbət idarəçilik bacarığı, müsbət kollektiv hərəkət mənəvi psixoloji mühiti yüksəldir. 

Mənəvi-psixoloji mühitin mühüm əhəmiyyəti hər şeydən əvvəl onunla bağlıdır ki, o kollektivin əsas vəziyyətini, onun psixoloji atmosferini əks etdirir. Əmək qrupunun funksiyaları yalnız əmək fəaliyyəti ilə formalaşmır. Onun aparıcı funksiyalarından biri insan şəxsiyyətinin formalaşdırılmasıdır. Bu prosesdə bütün əmək qrupu iştirak edir. 

Kollektivdə insan şəxsiyyətinin formalaşdırılması prosesinin səmərəliliyi kollektivin inkişaf səviyyəsindən, rəhbərin öz şəxsiyyətindən və təcrübəsindən daha çox asılıdır. Qeyd etdiyimiz bu amillərdə insan müxtəlif məsələlərə münasibətinin formalaşması, onun fəaliyyətinə qiymət verilməsi mexanizmi özünü göstərir. 

Kollektivdəki mənəvi-psixoloji mühitin köməyi ilə hər bir kəsə təsir göstərmək olur və bu şəxsiyyətin formalaşmasında mənəvi-psixoloji amilin aparıcı rolu konkret müəyyənləşir. 

Kollektivdə mövcud mənəvi-psixoloji mühitin köməyi ilə bütün kollektivin fəaliyyəti realizə olunur. Burada kollektiv üzvlərinin əhval-ruhiyyəsi, hər bir fərdin fəaliyyətə qoşulması və bu fəaliyyətin səmərəliliyinin ölçüsü üstünlük təşkil edir. 
Mənəvi-psixoloji mühitin xarakterindən asılı olaraq onun şəxssiyyətə təsir qüvvəsi də müxtəlif olur. Təsirin səmərəsi müsbət və mənfi, sağlam və qeyri-sağlam, əlverişli və əlverişsiz ola bilər. 

Kollektiv üzlərinin əsas məqsəd və vəzifələri aydın dərk etməsi və qəbul etməsi, vasitə və üsulların seçilməsi və əldə edilməsində lazım olan qədər çeviklik əmək qrupunun inkişafının yüksək səviyyəsini xarakterizə etməklə, kollektivdə müsbət mənəvi-psixoloji mühitin formalaşmasının əsasını təşkil edir.
Müsbət mənəvi-psixoloji mühit kollektivin inkişafının öz-özünə yaranan məhsulu deyil, bu bütün qrupun, bütün kollektivin məqsədyönlü əməyi olub, onun yaxşı planlaşdırılmış və təşkil olunmuş fəaliyyətinin nəticəsidir.
Fərd (əməkdaş) kollektivdə fəaliyyət göstərən zaman və tapşırıq yerinə yetirərkən digərlərinə mane olmamalı, başqalarının rahatlığını, işini pozmamalıdır. Mövcud normalar əsasında fərdin sabit baxışları, inamı, vərdişləri formalaşmalıdır. Lakin bu proses həmişə düzxətli getmir. Hamı yaxşı bilir və başa düşür ki, əmək hamının rahatlıq mənbəyidir, lakin hamı heç də eyni cür işləmir, zəhmətlə məşğul olmur. Odur ki, sabit davranış normaları, vərdişləri, inamlarının formalaşması əmək qrupunun fəaliyyətinin vacib istiqamətidir. Belə münasibət və inam yaxşı düşünülüb, yaxşı hiss edilən və insan tərəfindən yaşanılıb təcrübə ilə təsdiq olunan zaman yarana bilər.

Fərdin davranışına onun hissələri çox güclü təsir göstərir. Hissələrə söykənmə fərdin davranış səmərəliliyini yüksəldir. Kollektivdə yaradılmış mənəvi-psixoloji mühit məhsuldar bacarıq və vərdişlərin formalaşmasına kömək edir.

Bununla belə düşünmək olmaz ki, qrupda mənəvi-psixoloji proses həmişə müəyyən olunmuş mərhələlərdə gedir.

Bəzən kollektivdə yaranan mənəvi-psixoloji mühit heç də fərdin, şəxsiyyətin maraqları ilə üs-üstə düşmür. Hətta bəzən onların özü ilə ziddiyyətdə olur. Bu əksər hallarda şəxsiyyətin tələblərinin ödənilməsindəki imkan və üsullarda özünü göstərir. Əgər bu tələblər yüksək olursa, o təqdirdə onların ödənilməsi müşkül işə çevrilir. Bu adətən, tərəflərdən birinin fərdin yaxud qrupun narazılığına gətirib çıxarır və əksinə, tələblərin çox da yüksək olmaması, fərdin şüurunda onların ödənilməsini reallaşdırır.

Kollektivdə fərdin (əməkdaşın) tələblərinin yüksək və yaxud lazımınca qiymətləndirilməməsi də əmək qrupundakı mənəvi-psixoloji mühitə mənfi təsir göstərə bilər.

Şəxsiyyətin kollektiv üzvləri ilə qarşılıqlı əməyi, peşəkarlıq fəaliyyəti, iş yerinə münasibəti və hətta tapşırıq yerinə yetirdiyi vaxt uğurlu fəaliyyəti yalnız əlverişli iş şəraiti və müvafiq mənəvi-psixoloji mühit olduqda mümkünləşir.

Müasir psixologiyada «motiv» termini insan fəallığını təmin edən müxtəlif hadisə və vəziyyətlərin qeyd olunmasında tətbiq olunur. Motivlər rolunda insanın tələb və maraqları, inam və təşəbbüsləri, ideal və qurulmaları, emosiya və şövqləri çıxış edə bilər. Təbii ki, hər bir insanın fərdi motivlər toplusunun olması, şəxsiyyətinin istiqamətini müəyyənləşdirməklə, onun əmək fəaliyyəti sahəsində mühüm əhəmiyyət kəsb edir.

Kollektiv və birlikdə mənəvi-psixoloji mühit kollektiv üzvlərinin birgə əmək fəaliyyətinin aparıcı motivləri şəxsi, korperativ və ictimai əhəmiyyətli motivlərə öz nəzərəçarpacaq təsirini göstərir. Əmək kollektivində mənəvi-psixoloji mühitin formalaşmasına təsir edən sadalanmış motivlərdən bir neçəsinə nəzər salaq.

Kollektiv üzvlərində şəxsi-əhəmiyyətli motivasiyalar üstünlük təşkil etdikdə, müsbət mənəvi-psixoloji mühitin inkişafı üçün şərait əlverişsiz olur. Şəxsi əhəmiyyətli motiviasiyanın müxtəlifliyi, yüksək dərəcəli seçmə qabiliyyəti, müxtəlif istiqamətliliyi və «fərdiliyi» bir-birini qarşılıqlı anlama olmadan müşayət olunduqda digər insanların hərəkətlərinin səbəbləri dərk edilmədikdə, davranış və münasibətlərdə gərginliklər yaranır, qrup fəaliyyəti məhsuldarlığı əsaslı şəkildə azalır və hətta əvvəl əldə olunmuş nailiyyətlər bəzən son nəticədə sıfıra enə bilir.

Korporativ motivasiya korporasiya üzvlərinin, daha doğrusu insanların şəxsi maraqlar əsasında birləşmələrini tələb etməklə maraqlarını əks etdirir. Korporasiyalarda insanlar bir-birləri ilə sırf dar qrup maraqları əsasında birgə fəaliyyətlərinin məqsəd və vəzifələrini müəyyən etməklə, adətən, qrup və cəmiyyətlərdən təcrid olunaraq, özlərini digər ümumi birliklərin məqsədlərinə qarşı qoyurlar. Belə qrupların üzvlərinin korporativ motivasiyası mənəvi-psixoloji mühit üçün əlverişli şərait yaratmaqla, qrupla birgə nailiyyət və müvəffəqiyyətin nəticəsinə müsbət təsir göstərir. Lakin korporativ motivasiya yalnız qrup daxilində qapanır. Bu prinsip məhv edildikdə, mənəvi-psixoloji mühitin müsbət istiqaməti də yox olur.

Korporativ motivlər müxtəlif formalarda-hamının bir-birinə zaminliyində, adət, ənənədə, bu və ya digər tərzdə davranışda, hətta qrupun öz maraqlarına, ictimai marağa zidd olduqda belə özünü göstərir.

Əmək kollektivləri və birliklərində münbit mənəvi-psixoloji mühitin ehtimal olunan əlaməti kollektivin yaxud birliyin bütün üzvlərinin iş prosesində fəal iştirakı ilə bağlıdır. 1928-ci ildə Amerika sosioloqu Jon Moreno belə nəticəyə gəlmişdir ki, briqadir, usta yaxud sex, sahə, şöbə rəisi roluna növbə-növbə təşkilatçılıq bacarığına və istedadına malik işçilər sırasından irəli çəkmək lazımdır. Belə yanaşma prinsipi qrupun özünüidarəetmə qazanmasına kömək edər və tədricən qrupdaxili əlaqələrin inkişafına və möhkəmlənməsinə, qrup yaxud birliyin müvəffəqiyyətlərinin formalaşmasına kömək edir, müsbət mənəvi-psixoloji mühitin formalaşmasına güclü təsir göstərir.

Əlverişli mənəvi-psixoloji mühit yaranmış təşkilatlarda iş məsələlərinin müzakirəsində kollektiv üzvlərinin iştirakı bu kollektivin normal fəaliyyətinin təşkil olunması üçün zəruri qərarların qəbul edilməsində iştirak normal hala çevrilir. Vacib iş məsələlərinin həlli, təşkilatın inkişaf perspektivləri, kadr məsələləri diskusiya və müzakirələrin predmeti olmaqla, onlarda kollektivin bütün üzvlərinin iştirak etməsi məqsədəuyğundur.

Kollektivdə müsbət mənəvi-psixoloji mühit əlaməti həm də kollektivin yüksək məhsuldarlığı ilə bağlıdır. Birgə fəaliyyətin yüksək məhsuldarlığını yalnız əməkdaşlığın səmərəli inkişafı əsasında təmin olar. Bu əməkdaşlıq əmək qrupunun, təşkilat yaxud birliyin üzvlərinin hamısının qrupla birgə məqsəd və vəzifələrin müvəffəqiyyətinə şüurlu surətdə istiqamətlənməsi ilə müəyyənləşməlidir. Əmək qrupu yaxud birlikdə hökm sürən mənəvi-psixoloji mühit əməkdaşlığın inkişaf səviyyəsinə həlledici təsir göstərir. Əməkdaşlığın formaları müxtəlif ola bilər. Əməkdaşlığa müsbət ustanovka əmək qrupunda gərginlik və ziddiyyətli vəziyyətlərdən qaçmaqla hər bir kəsin vəzifələrini məqsədəuyğun bölüşdürməyə imkan verir. Əməkdaşlıq səmərəsi əmək qrupunun ayrı-ayrı iştirakçılarının bilik, bacarıq və vərdişlərdən, hərtərəfli istifadə etməsində özünü göstərir.

Qeyd etmək lazımdır ki, qrupla birgə işin yüksək məhsuldarlığı bəzən kollektiv üzvünün bacarığından asılı olmaqla, qarşılıqlı hərəkətlər strukturunu sürətlə dəyişdirmə, vəzifələrin bölgüsü və digər təşkilati, sosial-psixoloji xüsusiyyətlərlə bağlıdır. Buna daha çox konkret vəzifələrin yerinə yetirilməsi məqsədilə yaradılmış, çevik strukturlar, daha doğrusu qrup bölmələri yaxud şöbələr kömək edə bilər. Çünki, çevik strukturlar əsasında olan əməkdaşlıq işdə yüksək, maksimal səmərə əldə olunması üçün vacib əhəmiyyətə malikdir.

Kollektivdə əlverişli mənəvi-psixoloji mühit geniş inkişaf etmiş şəxsiyyətlərarası əlaqələrlə xarakterizə edilir və qanunauyğunluqla müşahidə olunur: Kollektivin sosial inkişaf səviyyəsi nə qədər yüksək olarsa, o qədər də onun iqtisadi-təşkilati strukturu müasir və yetkin olar. Şəxsiyyətlərarası ünsiyyətin səviyyəsi əlverişli mənəvi-psixoloji mühitin formalaşmasına təsir göstərir. Bu, insanların ünsiyyət xüsusiyyətlərində özünü göstərir, onları bir-birinə çəkir, sözlərində, hərəkətlərində vicdanlı, açıq, səmimi olmalarına kömək edir, bir-birinə qarşı nifrətin inkişafına əsas vermir, əksinə qarşılıqlı münasibətlər norması, açıqlıq, xeyirxahlıq və s. formalaşdırır.

Tənqid və özünü tənqidin səviyyəsi lazımi qədər olmazsa, əmək qrupu və birliyində müsbət mənəvi-psixoloji mühit də ola bilməz. Burada əsas yeri əlaqələrin əhəmiyyətliliyinə görə «rəhbər-icraçı» sisteminə vermək lazımdır.

Müsbət mənəvi-psixoloji mühitin mühüm əlaməti əmək qrupu tərəfindən nəzarətdə saxlanılan əməyin əvəzinin, haqqının ödənilməsi oriyentasiyasıdır. Məlumdur ki, əmək haqqının bölgüsünə nəzarət əmək qrupunun hər bir üzvünün birgə əməyinin nəticəsi olması ilə yanaşı hər bir şəxs ona öz töhvəsini verməlidir. Əgər insan qrup nəzarət formasını qəbul etmirsə, deməli o, öz şəxsi imkanlarının ölçülərini açmağa meyillidir. Belə olduqda insanların dəyərləri və müəyyən şəraitdə onların realizasiyası haqqında təəssürat yaratmaq olar. Bu isə öz növbəsində mənəvi-psixoloji mühitində birbaşa əks olunaraq onun tərkib hissəsinə çevrilir.

Əlverişli mənəvi-psixoloji mühit əlamətlərindən qrup yaxud birliklərdə yeniliklərin tətbiqinə müsbət ustanovkanı qeyd etmək olar. Elmi-texniki inqilabın təsərrüfatın bütün sahələrini bürüdüyü dövrdə hər bir əmək qrupu və birliklərində yeniliklərin tətbiqi vacibdir. Yeniliklərin tətbiqi cəmiyyətin iqtisadi, sosial və mədəni inkişaf səviyyəsinin bu dövrdə mühüm amili olduğunu sübüt etməyə ehtiyac yoxdur. Bu elmi-texniki tərəqqi şəraitdə özünü daha da qabaqcıl şəkildə göstərir. Qeyd etmək lazımdır ki, bəzən yeniliklərin tətbiqi heç də həmişə qrupları, yaxud birliklərində pozitiv qəbul edilmir. Çünki təklif olunan yeniliklərin texniki-texnoloji yetkinliyi, təşkilati-iqtisadi tədbirlər hələ də onun müvəffəqiyyətlə realizə olunmasının qarantı hesab edilmir.

Bəzən yeniliyin texniki-texnoloji tərəfində daha çox qüvvə sərf edən yeniliklər, onun sosial-psixoloji aspektlərini lazımınca qiymətləndirmirlər.

Təklif olunan yeniliyin texniki cəhətdən düzgünlüyü və yetkinliyi, onun iqtisadi təlimatı, əmək qrupu tərəfindən realizasiyası heç də həmişə müəyyənedici amil olmur. Yeniliklərin realizasiya yollarındakı sədlər hər şeydən əvvəl təşkilatın həyat fəaliyyətinin sosial-psixoloji cəhətləri ilə bağlı olması ilə izah olunmalıdır. Bu amil xeyli vaxtdan bəri nəzərə alınmaqdadır. Yeniliklərin həyata keçirilməsinin müəyyən dövrlərində yeniliyin məzmunundan çox, onunla bağlı müxtəlif sosial-psixoloji və psixoloji sədlərin dəf edilməsi qayğısına qalmaq məqsədəuyğundur.

Bütün bu problemlər müsbət mənəvi-psixoloji mühit olan perspektiv inkişaf məsələlərini möhkəm şəkildə qoyan qrup və biliklərdə daha tez həll olunur. 

Əmək qrupları və birliklərdə müsbət mənəvi-psixoloji mühitin formalaşmasının mühüm elementi kollektiv üzvlərinin və bu təşkilatın ətraf infrastrukturunda hansı dəyişikliklər getdiyini və özünün daxilində nə baş verdiyi barədə hamısının tam informasiyalı olmasıdır.

Adətən informasiya çatışmazlığı söz-söhbətin, dedi-qodunun, qeybətin artmasına gətirib çıxarır, qrup və birliklərdə inamsızlıq, şəxsi müdafiəsizlik, qeyri-obyektivlik törədir. İnformasiya nəinki tam, həm də mütləq doğru-dürüst və düzgün olmalıdır.

Əmək qrupları və birliklərində müsbət mənəvi-psixoloji mühitin formalaşmasının zəruri şərtlərindən biri rəhbər tərəfindən tabeçilikdə olanlara təzyiqin olmamasıdır. İcraçı öz baxış və ustanovkasının əksinə olaraq rəhbərlik mövqeyi qəbul edə bilər, lakin bunun psixoloji nəticəsi hər şeydənöncə mənfi olmaqla, fəaliyyətin son nəticələrini zəiflətməkdə özünü göstərəcəkdir. Odur ki, daim icraçıya qulaq asmaq, nöqteyi-nəzərini dərk etmək, araşdırmaq onun müvəffəqiyyət və çatışmazlıqlarını qiymətləndirmək lazımdır. Əgər lüzum vardırsa, icraçıya təklif olunan problemin həlli metodunun doğru-düzgünlüyünə onu inandırmağa çalışmaq lazımdır. İnandırma metodu əməkdaşı şəxsi nümunə ardınca aparmaqla, əmək qrupları və birliklərində müsbət mənəvi-psixoloji mühitin formalaşması üzrə fəaliyyətin əsasını təşkil edir.

Müsbət mənəvi-psixoloji amilin formalaşmasında emosional cəhətdən çox vacib rol oynadığını rəhbər heç vaxt yaddan çıxarmamalıdır. Bəzən uğurlu qurulmuş emosional əlaqə müxtəlif növlü yazılı əmr, sərəncam və onlarca nəsihətli sözlərdən daha səmərəli rol oynayır. Belə hallarda lazımi nəticələr almaq üçün qarşılıqlı emosionallıqla möhkəmləndirilmiş yumşaq bir xahiş də kifayət edir. 

Əməyin yüksək mənəvi keyfiyyətlər tərbiyə etmə rolunu qiymətləndirən A.A.Bakıxanov (1794-1847) yazırdı ki, əməklə məşğul olma insan ləyaqətini qorumağın əsas vasitəsi olmaqla, onun mənəvi cəhətdən təmizlənməsi və sağlamlaşmasına xidmət edir. Görkəmli maarifçi alimi və filosofu Məhəmməd Tağı Sidqi əməyə qiymət verərək qeyd etmişdir. “Əsl insanlıq, gözəl mənəvi keyfiyyətlər əməkdə formalaşır”.
Şəxsiyyətin inkişafı onun daxil olduğu qrupun inkişaf qanunları, yaradıcı potensialı ilə üst-üstə düşür. Şəxsiyyət düşünülmüş fəaliyyət prosesində xeyli müvəffəqiyyətlər əldə edə bilər ki, bəzən bu hətta ən istedadlı insanların belə gücü daxilində olmur.

Elektron-hesablama maşınları yaxud məişət cihazlarının hazırlanması, hündür binaların yaxud kiçik qarajların tikintisi-bütün bunlar insan fəaliyyətinin düşünülmüş qarşılıqlı hərəkətlərini və səylərini tələb etməklə, onlarla, yüzlərlə və bəzən minlərlə insanın iştirakı ilə başa gəlir.

Şəxsiyyəti (insanları) qrup və birliklərdə işləməyə cəlb və məcbur edən səbəblər: 

-Yaşamaq. İnsan qrupda təmsil olunduğu halda daha yüksək  statusda olur;

-Ünsiyyətdə olma tələbi. Əgər iş digər insanlarla əlaqə yaratmaq və saxlamaq imkanı vermirsə, onda onlar bundan razı qalmırlar. Digərləri ilə ünsiyyət prosesində olduqda insan özünün gərəkli olmasını dərk edir və özünü daha yaxşı başa düşə bilir;

-Sosial status. İnsanın hər hansı qrupa və təşkilata aid olması ona öz sosial əhəmiyyəti barədə düşünməyə imkan verir;

-İnformasiya tələbi. Fizioloji tələblər ödənildikdən sonra onlar insanın mövcudluğunda ən başlıca tələblərdən biridir;

-Özünü realizasiya və yaradıcılıq. Qrup üzvləri bu tələbləri stimullaşdırırlar. Qrup üzvlərində olan əks əlaqə nəzərdə tutulan məqsədlərə doğru hərəkətə kömək etməklə, bu məqsədləri konkretləşdirir;

-Taleyə meydan oxumaq. Bunu insan o zaman edə bilər ki, ya o artıq heç nəyə baxmır, yaxud da qrupun müdafiəsi altında olur. Belə olduqda o, daha fəal hərəkət edir və onun qərarları daha riskli olur. Biznesdə, elmdə, idmanda, incəsənətdə xeyli nailiyyətlər məhz riskli əməliyyat və qərarlar qrup ümumiləşdirilmələrindən sonra həyata keçirilmişdir.

Hər hansı müəssisə, orqan yaxud təşkilatda işləyən insanlar bir-birindən öz mənəvi vəziyyəti və psixoloji mühitə görə fərqlənə bilərlər. Sağlam, əlverişli mənəvi-psixoloji mühit təşkilat üzvlərinin ümumi əhvali-ruhiyyələrinə yaxşı kömək etməklə, onlarda daha yaxşı və effektiv çalışmağa şərait yaradır. Bu da öz növbəsində işin keyfiyyət əmsalının yüksəlməsəninə və əmək məhsuldarlığının artmasına gətirib çıxarır.   

Daxili işlər orqanları kollektivində əlverişli mənəvi-psixoloji mühitin yaradılmasında tərbiyəvi-ideoloji işin düzgün təşkili əhəmiyyətli dərəcədə böyük rol oynayır. Bu zaman kompleks tədbirlərin həyata keçirilməsi, düzgün forma və metodların tətbiqi, beynəlxalq təcrübənin öyrənilməsi və onun müsbət cəhətlərinin gündəlik işimizdə istifadəsi zəruridir. 

Tərbiyəvi-ideoloji işin həyata keçirilməsi və bu zaman əyaniliyin təmin edilməsi üçün daxili işlər orqanlarınnın müxtəlif strukturlarında aşağıdakılardan istifadə olunur:

- daxili işlər orqanlarının tarix muzeyləri;

- psixoloji bərpa kabinetləri;

-psixoloji bərpa işlərində istifadə olunan avadanlıqlar və cihaz-proqram kompleksləri;

- müzey ekspozisiyaları;

- kitabxanaların kitab fondları;

- texniki məlumat və təbliğat vasitələri;

-əyani vasitələr (əyani təşviqat vasitələri, divar qəzeti, səyyar əyani təşviqat vasitələri), orqan və hissələrininteryerinin bədii-əyani tərtibatı.

Tərbiyəvi-ideoloji (mənəvi-psixoloji təminat) işin təşkili və həyata keçirilməsi zamanı aşağıda qeyd olunan məsələlər mütləq nəzərə alınmalıdır:

     - mənəvi-psixoloji təminatın əməliyyat-xidməti vəzifələrin uğurla yerinə yetirilməsinə təsiri;

    - şəxsi heyətin mənəvi-psixoloji durumunun, xidməti intizama və qanunçuluğa riayət edilməsinin, xidməti kollektivdə sosial-psixoloji mühitin vəziyyəti;

    -  mənəvi-psixoloji təminat tədbirlərinə dair planların icrasının keyfiyyəti;

    - rəhbər heyətin mənəvi-psixoloji təminat tədbirlərində iştirakının, habelə metodiki və peşə hazırlığının səviyyəsi;
DİO-da həyata keçirilən tərbiyəvi-ideoloji işin həyata keçirilməsində əsas məqsəd: 
· əməkdaşlarda vətəninə - Azərbaycan Respublikasına, Andına, peşə borcuna sadiqliyin formalaşdırılmasına;

· əməkdaşların Azərbaycan Respublikası Konstitutsiyasının, qanunlarının, Azərbaycan Respublikası Prezidentinin fərman və sərəncamlarının, DİN-in normativ-hüquqi aktlarının, Etik Davranış Kodeksinin norma və tələblərinin dönməz icrası ruhunda tərbiyə edilməsinə;

· əməkdaşların əməliyyat-xidməti vəzifələri effektiv yerinə yetirilməsi, o cümlədən insan və vətəndaş hüquq və azadlıqlarına, xidməti intizam qaydalarına, qanunçuluğa və peşə etikasına ciddi riayət etməsi əsasında əhalinin daxili işlər orqanlarına inamının davamlı şəkildə möhkəmləndirilməsinə və polisin nüfuzunun yüksəldilməsinə;

· əməkdaşlarda vətənpərvərlik, vətəndaşlıq, peşəkarlıq kimi kompleks mənəvi-psixoloji keyfiyyətlərin, yüksək hüquqi təfəkkürünün, davranış mədəniyyətinin formalaşmasına və inkişaf etdirilməsinə;

· xidməti kollektivlərdə yüksək bilik və həmrəylik səviyyəsinin, əməkdaşların mənəvi-psixoloji cəhətdən insanların həyatını, sağlamlığını, hüquq və azadlıqlarını, dövlətin, cəmiyyətin, fiziki və hüquqi şəxslərin qanuni manafelərini və mülkiyyətini hüquqazidd əməllərdən qorumağa tam hazır olmalarının təmin edilməsinə;

· əməkdaşlarda xüsusi bilikləri, bacarıq və təcrübəni artırmağa, peşə ustalığını, o cümlədən tabel silahı, xüsusi texniki və vasitələrlə davranma və düzgün tətbiq etmə bacarığını təkmilləşdirməyə marağın formalaşdırılmasına ;

· əməkdaşlarda xidmət zamanı və xidmətdənkənar vaxtlarda vətəndaşlar ilə peşəkarlıq baxımından savadlı ünsiyyət qurmaq bacarığının və praktiki vərdişlərin inkişaf etdirilməsinə.

DİO əməkdaşları ilə aparılan tərbiyəvi-ideoloji iş zamanı aşağıda qeyd olunan üsullardan istifadə olunur: 

· İnandırma, 

· Nümunə göstərmə, müxtəlif idman və bilik yarışları, 

· Həvəsləndirmə tədbirləri, 

· Əməkdaşın yalnış əməlinin və hərəkətinin tənqidi, 

· nöqsanın (səhvin) aradan qaldırılmasına məcburetmə və s.

DİO əməkdaşları ilə aparılan tərbiyəvi-ideoloji işin həyata keçirilməsinin formaları: 

· Mühazirələr, 

· Məruzələr, 

· Söhbətlər (fərdi qaydada və ya qrup halında), 

· Vəzifə kateqoriyaları üzrə əməkdaşların ümumi iclasları, 

· Əməliyyat müşavirələri, 

· Təlimatlandırmalar, 

· Şəxsi heyətin yığıncaqları, xidmətdə fərqlənən əməkdaşların təltif olunması, 

· Tematik toplantılar (veteranlarla, mədəniyyət və incəsənət xadimləri, dini Qrumların nümayəndələri ilə görüşlər), 

· Disputlar, disskusiyalar, 

· Müsahibələr, ekskursiyalar, 

· Elmi-praktiki konfranslar və s. 

DİO-da tərbiyəvi-ideoloji işin həyata keçirilməsinin 3 əsas forması var: 
· fərdi tərbiyəvi iş, 

· informasiya-təbliğat işi, 

· kollektivin fəal üzvləri ilə iş.

Daxili İşlər Orqanlarında həyata keçirilən xidməti mərasimlər xidmətin mənəvi tələblərindən irəli gəlməklə, kollektivdə mənəvi-psixoloji mühitin formalaşmasında və əməkdaşlarla tərbiyəvi-ideoloji işin həyata keçirilməsində mühüm rol oynayır: 

· bayrağın təqdim edilməsi, 

· andiçmə, 

· sıra baxışı, 

· təntənəli marşla keçid, 

· təntənəli surətdə dövlət və idarədaxili mükafatların elan edilməsi, 

· həlak olmuş əməkdaşların son mənzilə yola salınması, 

· memorial abidələrin önünə əklillərin qoyulması və s. 

Sual 3. DİO-da rəhbər tərbiyəvi və ideoloji işin əsas təşkilatçısı kimi. 
Hər hansı bir əmək qrupu, birlik, təşkilat və ya müəssisənin rəhbəri adətən bütün iş prosesinin təşkilatçısı kimi çıxış edir. Təşkilati iş bütün rəhbərlərin əmək fəaliyyətinin tərkib hissəsi və əsası hesab olunur. Rəhbərin təşkilatçılıq funksiyasının vacib xüsusiyyəti onun bilavasitə əmək fəaliyyəti ilə məşğul olanların işini təşkil etmək bacarığıdır. Rəhbər, insanların birgə əmək fəaliyyətini təşkil etmək bacarığına malik olmalıdır.
Heç şübhəsiz ki, kollektivdə çalışanlar öz xarakterinə, yaş, cins və milli xüsusiyyətlərinə görə bir-birindən hiss olunacaq dərəcədə fərqlənirlər. Bu özünü ilkin əmək qruplarının fəaliyyətində xüsusilə biruzə verir. Çünki, əmək qruplarında (təşkilatlarda) birgə əmək prosesində insanların bir-birinə təsiri daha böyükdür. Hər hansı bir təşkilatın, kollektivin rəhbəri, nəinki hər bir işin icrasını təşkil edir, həm də işi planlaşdırır. O, hər bir işçinin bilik, bacarıq və vərdişlərini, müəyyən işə fərdi marağını, işi yerinə yetirmə keyfiyyətini və ritmini, qrupda işləyə bilməyə qabiliyyətini, yaxud onun tam müstəqil fəaliyyətə qadir olduğunu mütləq nəzərə alınmalıdır. Başqa sözlə desək, kollektivin rəhbəri daimi olaraq tapşırığın keyfiyyətli və vaxtında yerinə  yetirilməsindən asılı olan işlərin xüsusiyyətlərini mütləq nəzərə almalıdır.

Əmək əksər hallarda qrup və birgə xarakter daşıdığı üçün onun təşkil olunmasında insanların bir-birilərini qarşılıqlı əvəz edilməsi, məsləhət vermə qabiliyyətləri, işə kömək etmələri, işə müxtəlif münasibətləri nəzərə alınmalıdır. Burada rəhbərin nəzərindən şəxsiyyətlərarası münasibətlər də qaçmamalıdır. Bu sosial-psixoloji amillərə əsasən eyni tapşırığı yerinə yetirən insanların əməyə sərf etdikləri gücü artırır, işin səmərələləyinə kömək edir, işdə müffəqiyyəti müəyyləşdirir. Sosial-psixoloji amillər məhz belə qarşılıqlı şəkildə kollektiv əmək formalarını tətbiq edən zaman qrupun vahid naryada hazır olmasına öz təsirini göstərir. Rəhbərin fəaliyyətində təşkilati və planlaşdırma işləri ilə yanaşı, daha mühüm olanı tərbiyəvi işdir. İnsanlar arasında qrupda yaranmış davranış formaları, qarşılıqlı kömək və tələbkarlıq əmək qrupundakı hər bir işçiyə öz təsirini göstərir, işçinin davranış  və üslubunu, onun məsuliyyət səviyyəsini, əmək öhdəliklərinin yerinə yetirilməsini təmin edir.

Rəhbərin təşkilati işinə aid olan fərdi-psixoloji, sosial psixoloji və tərbiyəvi məqamlar idarəetmə prosesində qarşılıqlı və kompleks şəkildə çıxış edir.

Məhz bu xüsusiyyətlərinə görə rəhbər öz potensialından, bilik, bacarıq və vərdişlərindən tam şəkildə istifadə edərək idarəetmə prosesini təşkil etməlidir. Əks halda onun fəaliyyətinin nəticə göstəriciləri qənaətbəxş olmayacaqdır.

Misal üçün, əgər rəhbər hesab etsə ki, əmək birliyi yaxud qrupunun hər bir üzvünün şəxsi ustalığı vacibdir və yüksək ixtisaslı işçiləri mükafatlandırmağa başlasa, onlara maraqlı iş təklif etsə, bu zaman əmək qrupunda narazı olanlar ortaya çıxmağa başlayacaq. Təbiidir ki, ziddiyyətlər yaranmağa başladıqca, əmək qrupunda kvalifikasiya artımı ləngiyər və bununla da əmək göstəricilərinin səviyyəsi aşağı düşər. Əlbəttə, ən «yatımlı» işçilər belə çətin idarə oluna bilər. Çünki onlar öz qüvvələrinə inandıqları üçün, rəhbəri özlərindən asılı adam kimi hiss edirlər. Deməli, əmək qrupu və ya birliyin fəliyyətinin təşkilində vacib psixoloji-pedaqoji amillərin vahidliyini mütləq nəzərə almaq lazımdır.

Əgər təşkilat üzvlərinin davranışı, onların işinin mühüm əlaməti, kollektivin bütün üzvlərinin ictimai-əhəmiyyətli fəaliyyətində və ümumi məqsədlərində özünü göstərirsə bu məqsədlərin əldə olunması əmək birliklərinin bütün üzvlərinin birgə və qarşılıqlı məsuliyyətli olmasını tələb edir.

Əmək qrupunda çalışan hər bir işçinin rolu onun yalnız normaları və planları yerinə yetirməsindən ibarət deyil, həm də əməyin yeni metodları ilə bağlı təşəbbüsləri, yeni iş üslubunu və imkanlarını mənimsəməsi və s.  ilə də ölçülür. Odur ki, əmək qrupunun hər bir üzvünün qarşısında, yerinə yetirdiyi işin metod və məzmununun yaxşılaşmasına inanması kimi çətin və mürəkkəb vəzifə durur.

Rəhbər hər bir işçini səmərəli, fərdi iş üslubuna oriyentirləşdirməli, öz iş dəsti-xəttini tapmağa sövq etməli və tabeliyində olan işçiyə məsləhət verməyi bacarmalıdır. İşçi eyni hərəkəti müxtəlif üsullarla yerinə yetirərkən, edəcəyi əməliyyatları planlaşdıra bilməli, hansı üsulun onun üçün daha əlverişli olduğunu bilməlidir. Tapılmış optimal üsulu qrup üzvü möhkəmləndirməklə, ondan istifadə etməklə düzgün istiqamətlənməlidir.

 Rəhbər öz fəaliyyətini kollektivin qarşısında duran vacib həyati məsələlərin həllinə yönəltməlidir. Onların sırasında intensiv təcrübə mübadiləsi mühüm əhəmiyyət kəsb edir ki, bu da öz növbəsində insan amilinin əsası kimi çıxış edərək, işin keyfiyyətinin qalxmasına kömək edir.

Rəhbər öz idarəçilik prosesində tərbiyəvi və ideoloji amilləri əsas götürməklə kollegial idarəçilik formasında qəbul edilən qərarlarda subyektivlik hallarının azaldılmasına və ya belə halların tamamilə aradan qaldırılmasına şərait yaradır, yerliçilik, xudbinlik və şəxsi maraqların yaranma səbəblərinin qarşısını alır.Kollektivin güclənən texnoloji potensialının  komponentlərinə  onun müsbət ənənələrini, sosial-psixoloji mühitin fikrini, əhval-ruhiyyəsini, özünü idarə etmək səviyyəsini aid etmək olar.

Təşkilati iş bütün rəhbərlərin əmək fəaliyyətinin tərkib hissəsi və əsası hesab olunur. Rəhbərin təşkilatçılıq funksiyasının vacib xüsusiyyəti onun bilavasitə əmək fəaliyyəti ilə məşğul olanların işini təşkil etmək bacarığıdır. Rəhbər, insanların birgə əmək fəaliyyətini təşkil etmək bacarığına malik olmalıdır ki, burada ideoloji işin əhəmiyyəti qeyd olunmalıdır.

Rəhbərin nəzərindən şəxsiyyətlərarası münasibətlər də qaçmamalıdır. Bu sosial-psixoloji amillərə əsasən eyni tapşırığı yerinə yetirən insanların əməyə sərf etdikləri gücü artırır, işin səmərələləyinə kömək edir, işdə müvəffəqiyyəti müəyyənləşdirir.

 Sosial-psixoloji amillərlə yanaşı kollektivdə tərbiyəvi və ideoloji iş qarşılıqlı şəkildə kollektiv əmək formalarını tətbiq edən zaman qrupun vahid naryada hazır olmasına öz təsirini göstərir.

 Danılmazdır ki, rəhbərin fəaliyyətində təşkilati və planlaşdırma işləri ilə yanaşı, daha mühüm olanı tərbiyəvi işdir. İnsanlar arasında qrupda yaranmış davranış formaları, qarşılıqlı kömək və tələbkarlıq əmək qrupundakı hər bir işçiyə öz təsirini göstərir, işçinin davranış  və üslubunu, onun məsuliyyət səviyyəsini, əmək öhdəliklərinin yerinə yetirilməsini təmin edir.

Şəxsi heyətin əməliyyat-xidməti fəaliyyətə mənəvi-psixoloji hazırlığı - əməkdaşların qarşıya qoyulmuş vəzifələrin müsbət və keyfiyyətli həllinə, ekstremal şəraitdə mümkün çətinlikləri dəf etməyə hazırlığını, fəallığını, marağını və səfərbərliyini əks etdirən mənəvi və psixoloji vəziyyətdir. Şəxsi heyətin psixotravmatik faktorlara qarşı mənəvi-psixoloji dösümlüyü - əməkdaşların istənilən şəraitdə yüksək funksional aktivliyi qoruyub saxlamaq və qarşıya qoyulmuş vəzifələri uğurla yerinə yetirmək bacarığını müəyyən edən şəxsi keyfiyyətlər sistemidir (biliyi, səriştəsi, peşə vərdişləri, baxışları, inamı, motivləri, qarşıya qoyduğu məqsəd, xarakterik xüsusiyyətləri). Kollektivdə sosial psixoloji mühit – fərdlərarası münasibətlərin keyfiyyət göstəricisi olmaqla, qrum daxilində əməkdaşın şəxsiyyətinin hərtərəfli inkişafına, birgə səmərəli fəaliyyətinə müsbət və ya mənfi təsir göstərə bilən əxlaqi və psixoloji faktorların məcmusudur.

Tərbiyəvi iş əməkdaşlarda əməliyyat-xidməti fəaliyyət üçün zəruri olan peşəkar və əxlaqi keyfiyyətlər kompleksinin formalaşdırılması üzrə məqsədyönlü fəaliyyətdir. Psixoloji iş isə mənəvi-psixoloji təminatın bir növü olaraq, əməkdaşlarda peşəkarlıq üçün əhəmiyyət kəsb edən şəxsi psixoloji keyfiyyətlərin, psixoloji dayanıqlığın və əməliyyat-xidməti vəzifələri effekli yerinə yetirməyə hazırlığın formalaşdırılmasına yönəlmiş fəaliyyətdir. 

Mənəvi-psixoloji təminatın obyektlərinə müxtəlif vəzifəli kateqoriyalardan olan əməkdaşlar və xidməti kollektivlər daxildir. Mənəvi-psixoloji təminatın predmetini - əməkdaşın şəxsi keyfiyyətlər kompleksi, şəxsi heyətin mənəvi-psixoloji durumu və xidməti kollektivdə mövcud olan sosial-psixoloji mühit təşkil edir.

 Orqan və hissələrdə mənəvi-psixoloji, tərbiyəvi və ideoloji təminat tədbirlərinin təşkilinə və həyata keçirilməsinə birbaşa cavabdeh olan şəxs rəisdir.

Rəis tabeliyində olan şəxsi heyətlə  tərbiyəvi və ideoloji təsir tədbirlərinin təşkili zamanı:

· Konkret dövr üçün mənəvi-psixoloji təminatın əsas vəzifə və istiqamətlərini, tədbirlərin icra müddətini müəyyənləşdirməli, mənəvi-psixoloji təminat qurumlarının planlarını təsdiq etməli, icrasına nəzarəti həyata keçirməlidir;

· Xidməti fəaliyyətin və mənəvi-psixoloji təminat tədbirlərinin planlaşdırılmasını əlaqəli aparmalı, rəhbər heyətin onların icrasında iştirakını təmin etməlidir;

· Mənəvi-psixoloji təminatın həyata keçirilməsində şəxsən iştirak etməli, şəxsi heyətlə fərdi tərbiyəvi iş aparmalıdır;

· Kollektivdə sağlam sosial-psixoloji mühitin formalaşdırılmasına, şəxsi heyətin xidməti vəzifələri layiqincə icra etmələrinə, əməyinin maddi və mənəvi stimullaşdırılmasına önəm verilməlidir.

· Mənəvi-psixoloji təminatın təşkili məsələlərinin Kollegiya iclaslarının, əməliyyat müşavirələrinin, attestasiya komissiyalarının müzakirəsinə çıxarılmasını təmin etməli, qəbul edilmiş qəraraların icrasına nəzarət etməlidir;

· Mənəvi-psixoloji təminat tədbirlərinin həyata keçirilməsində rəhbər heyətin rolunun artırılması və şəxsi iştirakının təmin edilməsi üzrə iş aparmalı, əməliyyat müşavirələrində xidmət rəhbərlərinin şəxsi heyətlə iş sahəsində hesabatlarının dinləməsini təşkil etməli, mənəvi-psixoloji təminatın təkmilləşdirilməsi üzrə zəruri tədbirlər görməlidir;

· Mənəvi-psixoloji təminat tədbirlərinin tətbiqi zamanı digər hüquq-mühafizə, dövlət və yerli idarəetmə orqanları, ictimai biliklər, qeyri-hökumət, veteranlar təşkilatları, dini qurumlar, kütləvi informasiya vasitələri, elm və incəsənət xadimləri ilə qarşılıqlı əlaqə yaratmalıdır;

· Əməkdaşların mənəvi-psixoloji hazırlığı üzrə təlim-tədris və dövlət-hüquqi məlumatlandırılması üzrə tədris tədbirlərini, xidməti otaqların əyani təşviqat vasitələri ilə təchizatını təşkil etməlidir;

· Sosial məsələlər, ximəti intizam komissiyalarının, ictimai qurumların (yığıncaqların, hamiçiliyin) işini təşkil etməli, onların işinə rəhbərliyi həyata keçirməlidir;

· Xidməti intizam və qanunçulugun möhkəmləndirilməsi, hüquqpozmaların profilaktikası üzrə bütün lazımi tədbirləri görməli, cinayət və hadisələrin uçotdan gizlədilməsi, intizam xətalarına yol verilməsi kimi halların qarşısını qətiyyətlə almalı, belə faktları prinsipillıqla qiymətləndirməlidir;

· Gündəlik fəaliyyətdə və ekstremal şəraitdə şəxsi heyətin mənəvi-psixoloji hazırlığının yüksək səviyyədə saxlanılmasını təmin etməlidir;

· Mənəvi-psixoloji təminat tədbirlərinin təşkili və həyata keçirilməsinin nəticələrini ümumiləşdirməlidir.

· Mənəvi-psixoloji təminat tədbirlərinin nəticələri aşağıdakı meyarlar nəzərə alınmaqla qiymətləndirilir;

· Mənəvi-psixoloji təminatın əməliyyat-xidməti vəzifələrin uğurla yerinə yetirilməsinə təsiri;

· Şəxsi heyətin mənəvi-psixoloji durumunun, xidməti intizama və qanunçuluğa riayət edilməsinin, xidməti kollektivdə sosial-psixoloji mühitin vəziyyəti;

· Mənəvi-psixoloji təminat tədbirlərinə dair planların icrasının keyfiyyəti;

Tərbiyəvi iş Azərbaycan Respublikasının daxili işlər orqanları, təhsil və tibb müəssisələrinin, şəhər, rayon, xətt polis orqanlarının rəisləri, nizami polis hissələrinin komandirləri və onların müavinləri, şəxsi heyətlə iş üzrə qurumlarının (şöbə, bölmə) rəisləri (qrup rəhbərləri) tərəfindən həyata keçirilir. 

Tərbiyəvi-ideoloji iş aşğıdakı əsas istiqamətlər üzrə aparılır: 

Vətənpərvərlik tərbiyəsi - əməkdaşlarda cəmiyyətin əsaslarının möhkəmləndirilməsi və təkmilləşdirilməsi işində fəal iştirak etmək bacarığının, yüksək vətənpərvərlik şüurunun, əsl vətəndaşlıq mövqeyinin, qanunçuluğun, içtimai asayişin, insanların hüquq və azadlıqlarının, qanuni mənafelərinin təmin edilməsi kimi şəxsi keyfiyyətlərin formalaşdırılması və inkişaf etdirilməsi; 

Peşə tərbiyəsi - əməkdaşlarda xidmətin mənəvi əsasları barədə təsəvvürlərin, kollektivdə qarşılıqlı münasibətlərin, xidmətdə və məişətdə davranışın peşə-etik tələblərinə dair biliklərin inkişaf etdirilməsi; 

Hüquqi tərbiyə - dövlətin hüquq-mühafizə siyasətinin düzgün dərk edilməsi və icra olunması məqsədilə əməkdaşlarda dərin və dayanıqlı hüquqi biliklərin, baxışların və təsəvvürün, inam və hisslərin formalaşdırılması, onlara yüksək hüquqi mədəniyyətin, vərdişlərin və fəal hüquqi davranış bacarığının aşılanması üzrə məqsədyönlü sistematik təsir göstərməsidir.

Əməliyyat-xidməti fəaliyyətin effektli həyata keçirilməsi üçün əməkdaşlarda  peşəkarlığın və şəxsi mənəvi-psixoloji keyfiyyətlərin formalaşdırılması və inkişaf  etdirilməsi məqsədilə fərdi tərbiyəvi iş bütün rəislər, rəis müavinləri və şəxsi heyətlə iş üzrə köməkçilər (və ya başqa şəxslər) tərəfindən aparılmalıdır.

Fərdi tərbiyəvi-ideoloji işin aşağıdakı əməkdaşlarla keçirilməsi mütləqdir:

· Daxili işlər orqanlarında xidmətə yeni qəbul edilənlər;

· DİN-in təhsil müəssisələrini bitirib yeni xidmətə başlayanlar;

· Yenidən yuxarı vəzifəyə təyin olunanlar;

· Xidməti davam etdirilməsi üçün digər orqandan gələnlər;

· Çoxuşaqlılar və uşaqlarını tək tərbiyə edənlər;

· Ağır həyat şəraiti yaşamış əməkdaşlar.

Fərdi tərbiyəvi-ideoloji işi aşağıdakı vəzifəli şəxslər aparmalıdırlar:

     Rəis–öz müavinləri, bilavasitə tabelikdəki bölmələrin rəisləri və şəxsi qənaəti əsasında yüksək psixoloji-pedoqoji diqqətə ehtiyacı olan əməkdaşlar ilə; rəis müavinləri – kuratorluq sahələri üzrə tabelikdəki bölmələrin rəhbərləri, orqan rəisinin qərarına əsasən digər kateqoriyadan olan əməkdaşlar ilə.

     Dövlət-hüquqi məlumatlandırma planlaşdırılarkən aşağıdakılar nəzərə alınmalıdır:

· Qəbul edilmiş qanunlar, Azərbaycan Respublikası Prezidentinin fərman və sərəncamları, Nazirlər Kabinetinin qərar və sərəncamları, eləcə də daxili işlər orqanlarının fəaliyyətini tənzimləyən daxili normativ-hüquqi aktlar barədə məlumatlandırma;

· Mənəvi-psixoloji hazırlıq üzrə planlı məşğələlər;

· Rəhbər şəxslərin mühazirə və müsahibələrlə çıxışı;

· Hüquqpozmalara yol vermiş əməkdaşların məsuliyyətə cəlb olunmaları barədə məlumatlandırma;

· Sual-cavab  tədbirləri, dəyirmi masalar;

· Sənədli-publisistik kino və video filmlərin, multimedia prezentasiyalarının və kompyuter proqramlarının nümayiş etdirilməsi;

· DİO-nun veteranları, xidməti vəzifələrini yerinə yetirərkən fərqlənmiş, dövlət mükafatı ilə təltif olunmuş əməkdaşlar ilə görüşlər;

· Yüksək psixoloji və pedoqoji qayğıya ehtiyacı olan əməkdaşlarla fərdi-tərbiyəvi iş sahəsində tədbirlər;

· Şəhid, xidməti vəzifələrini yerinə yetirərkən həlak olmuş əməkdaşların ailə üzvləri və əlil olmuş əməkdaşlarla rəhbər şəxslərin görüşləri.

· Mədəni-maarifləndirmə işini ideoloji işin tərkib hissəsi hesab etmək olar. Belə ki, mədəni-maarifləndirmə işi rəislər, rəisin şəxsi heyətlə iş üzrə (böyük) köməkçiləri  və ya mənəvi-psixoloji təminatın təşkilinə cavabdeh olan vəzifəli şəxslər tərəfindən təşkil edilməklə aşağıdakı istiqamətlərdə həyata keçirilir:

· Orqanların (hissələrin) şəxsi heyətinin mədəni-kütləvi tədbirlərə cəlb edilməsi;

· Əməkdaşların ümüumi və peşə mədəniyyətinin artırılması üzrə işin təşkili;

· Şəxsi heyətin mədəni-estetik tərbiyələndirilməsi məsələləri ilə bağlı mədəniyyət təsisatları, ictimai birliklər, yaradıcılıq ittifaqları, kütləvi informasiya vasitələri ilə qarşılıqlı əlaqələrin təşkili.

   Mədəni-maarifləndirmə işi həyata keçirilərkən aşağıdakı məsələlərə diqqət yetirilir:

· Milli və dünya mədəniyyətinin dəyərləri vasitəsilə əməkdaşlarda Azərbaycanın tarixinə, mədəniyyətinə, ölkədə yaşayan millətlərin adət-ənənələrinə hörmət hissinin tərbiyə edilməsi;

· Əməkdaşlarlın dünyagörüşünün  təkmilləşdirilməsi, onlarda təhsil və mədəni səviyyəni artırmaq tələbatının formalaşdırılması;

· Daxili işlər orqanlarında xidmətin nüfuzunun artırılması məqsədilə əməkdaşlarda hüquq qaydasının müdafiəçisi obrazının formalaşdırılması; 

· Psixoloji və fiziki yorğunluğu aradan qaldırmaqla şəxsi heyətə köməklik göstərilməsi.

· Mədəni-maarifləndirmə işinin həyata keçirilməsində aşağıdakı əsas formalardan istifadə olunur:

· Konsertlər, səhnələşdirilmiş-idman tamaşaları, istirahət axşamları;

· Əməkdaşların mədəni tədbirlərə, o cümlədən teatr tamaşalarına, kinofilmlərə, konsert proqramlarına, muzeylərə, bədii qalereyalara, sərgi zallarına, Vətənin tarixi ilə bağlı yerlərə ekskursiyalara cəlb edilməsi;

· İncəsənət və mədəniyyət nümayəndələri ilə görüşlərin təşkili.

Rəhbərin təşkilati işinə aid olan fərdi-psixoloji, sosial psixoloji və tərbiyəvi məqamlar idarəetmə prosesində qarşılıqlı və kompleks şəkildə çıxış edir. Məhz bu xüsusiyyətlərinə görə rəhbər öz potensialından, bilik, bacarıq və vərdişlərindən tam şəkildə istifadə edərək idarəetmə prosesini təşkil etməlidir. Əks halda onun fəaliyyətinin nəticə göstəriciləri qənaətbəxş olmayacaqdır.

Rəhbər hər bir işçini səmərəli, fərdi iş üslubuna oriyentirləşdirməli, öz iş dəsti-xəttini tapmağa sövq etməli və tabeliyində olan işçiyə məsləhət verməyi bacarmalıdır. İşçi eyni hərəkəti müxtəlif üsullarla yerinə yetirərkən, edəcəyi əməliyyatları planlaşdıra bilməli, hansı üsulun onun üçün daha əlverişli olduğunu bilməlidir. Tapılmış optimal üsulu qrup üzvü möhkəmləndirməklə, ondan istifadə etməklə düzgün istiqamətlənməlidir. Rəhbər öz fəaliyyətini kollektiv qarşısında duran vacib həyati məsələlərin həllinə yönəltməlidir. Onların sırasında intensiv təcrübə mübadiləsi ilə yanaşı ideoloji və tərbiyəvi iş mühüm əhəmiyyət kəsb edir ki, bu da öz növbəsində insan amilinin əsası kimi çıxış edərək, işin keyfiyyətinin qalxmasına kömək edir.

Birgə əmək fəaliyyətinin təşkili, təcrübə mübadiləsi, iş üsullarının öyrənilməsi sosial-psixoloji əhəmiyyət kəsb etdərək, hər bir əməkdaşda əməyinin təkmilləşməsi üçün ümumi maraq yaradır.

Rəhbər şəxs hər bir işçinin işinə nəzarət, hətta lazım gələrsə, kömək etməli, bu köməyi dostcasına, mehribancasına göstərməlidir. Belə bir şəraitdə işin yeni üsulu meydana gələ bilər ki, bu da digər işçilər üçün yenilik ola bilər. Burada başqalarını ləyaqətli təqlid etmə də əhəmiyyətli ola bilər. Şübhəsiz ki, kollektivdə bir müddətdən sonra eyni adlı işlə məşğul olanların çoxu həmin işçinin professional hərəkətlərinə baxacaq və ondan nümunə  götürməyə çalışacaqlar.

İş prosesinin təşkili ilə bağlı rəhbərin işində şərti olaraq üç formanı göstərmək olar ki, onlar müxtəlif yanaşma tələb edir:

· Rəhbər işi elə təşkil etməlidir ki, əmək qrupu və yaxud birliyin hər bir üzvü işi müstəqil yerinə yetirərkən öz əməyinin son nəticəsini və mahiyyətini düzgün dərk etmiş olsun;

· İşin rasional təşkil olunmasına kömək etməklə, təcrübə mübadiləsini  inkişaf etdirsin və əməyə qarşılıqlı maraq yaratsın.

· İnsanları iş yerində elə bir qaydada yerləşdirsin ki, hər bir işçinin yüksək kvalifikasiyası digərləri üçün nümunə olsun və onların hərəkətlərini müşahidə edərək, təcrübə və bacarığını qəbul edə bilsinlər.

Qrupun və ya birliyin (təşkilatın) əmək fəaliyyətini rəhbər tərəfindən təşkili o zaman səmərəli olar ki, o, qrupdakıların fikir və məsləhəhətlərinə lazımi diqqət yetirsin və iş prosesinin elmi cəhətdən təşkilinə nail olsun.

Yeni sosial rola rəhbər vəzifəsinə başlama, adətən, müəyyən psixoloji-pedaqoji çətinliklərlə müşayiət olunur. Rəhbər vəzifədə olan şəxs hər hansı bir işin digərləri tərəfindən yerinə yetirilməsinin təmin olunmasına məsuldur. Şəxs rəhbər vəzifəyə keçdikdən sonra planlaşdırma, təşkil etmə, koordinasiya, hər hansı bir qrup və ya birliyə rəhbərlik etdikdə, onlar üzərində nəzarət onun üçün mühüm vəzifəyə çevrilir. Bəzən onun idarəçilik vərdişi və bacarıqları əvvəlkilərin əksi olur. Ümumiyyətlə təcrübə onu göstərir ki, iş prosesində kifayət qədər təcrübəli mütəxəssis belə rəhbər vəzifəyə təyin edildikdən sonra bir müddət öz vəzifələrinin öhdəsindən tam şəkildə gələ bilmir. Lakin öz imkanlarından səmərəli istifadə etmək üçün rəhbər vəzifədə olan şəxs nəinki rəhbərlik etdiyi kollektiv üzvlərinin xarakter və xüsusiyyətlərini yaxşı bilməli, həm də rəhbər vəzifədə çalışdığı təşkilatda öz üzərinə götürdüyü öhdəlikləri dərk etməli, öz xarakterini, davranışını mühitə uyğunlaşdırmalıdır.

Rəhbərin tabeliyində olanları tam şəkildə idarə edə bilməsindən ötrü təcrübədə özünü doğrultmuş bir neçə təsir üsulları mövcuddur. Onlar aşağıdakı rəhbərlik metodlarından ibarətdir: 

Xarizmatik idarə metodu - bu ən qədim zamanlardan mövcud olan rəhbərliyin ən güclü təsir növüdür. «Xarizma» latın sözü olub şəxsiyyətin ən yüksək keyfiyyətlərinin ona tanrı tərəfindən bəxş olunduğunu nəzərdə tutur. Xarizmatik tipli lideri (rəhbəri) peyğəmbər hesab edirdilər və o, ruhların nəhəngi, dünyanın ədalətlə yenidən qurulması missiyasını öz üzərinə götürən sayılırdı. Bu tipli liderlərin ardıcılları özlərini onlara oxşatmağa çalışır və hər şeyi onlar kimi etməyə can atırdılar. Xarizmatik tipli lider sələflərinin fikir və hisslərini ifadə etməklə yanaşı, həm də özündə aşağıdakı xüsusiyyətləri birləşdirir:

· Şəxsiyyəti hiss etmə;

· İmpozant xarici görünüş, yaxşı duruş;

· Xarakter müstəqilliyi, çoxsaylı opponentləri ilə mübarizədə yalnız öz bacarığına inanma;

· Lovğalıq və eqoizmin olmaması;

· Kritik vəziyyətlərdə özünü ələ ala bilmə bacarığı.

Xarizmatik xüsusiyyətləri olan rəhbər özünə inamı olmayan və ya az olan insanlar üçün ideala çevrilə bilir. 

Ənənəvi rəhbərlik metodu. Bu elə bir rəhbər tipidir, ki, o, çox geniş yayılmış, inama əsaslanaraq təşkilatda çalışan adamların ona tabe olmasını şərtləndirir. Təşkilatın qanunlarına tabe olma tələbləri isə insana digərinin onun əvəzinə narahat olması və qayğısına qalması hissini aşılayır.

Ənənəvi rəhbər qəbul etdiyi hər bir qərara, tabeçiliyində olan işçinin bu və ya digər hərəkətlərinə görə məsuliyyət daşıyır.

Ənənəvi rəhbərliyin xarakterik xüsusiyyəti rəhbərin qabaqcadan nə edəcəyini bilməsidir. Lakin sürətlə dəyişən və yeniləşən dünyamızda ənənəvi hakimiyyətə bel bağlamaq o qədər də, səmərəli deyil. Yalnız keçmiş təcrübəyə əsaslanaraq idarə etmək məqsədə müvafiq deyil. Çünki yeniləşən dünya və xarici sferada baş verən dəyişikliklər bizdən bu prosesləri nəzərə almağı və öz işimizdə onları tətbiq etməyi tələb edir.

Qorxu rəhbərlik metodu əsasən zəifl şəxsləri “ədalətli qanunlarla” qorxutmaq üçün istifadə olunur. İşini və yaşamaq üçün bütün imkanlarını itirmək qorxusu işçini ədalətsizlik, istismar, yalanın ayaq açıb yeridiyi şəraitin qaydalarına tabe olmağa vadar edir. Lakin müəyyən əmək qruplarında, misal üçün müəllimlər və elmi axtarışlarla məşğul olanlar arasında, incəsənətdə, balet və ya teatr truppasında və s. yoldaşlarının gözü önündə çətin vəziyyətdə düşməmək üçün belələri öz imkanlarından son dərəcə güclü istifadə etməyə meyllidirlər.

Qorxu rəhbərlik metodu avtoritar təfəkkürlü şəxslər üçün tabeçiliyində olan insanları idarə etmək üçün mühüm təsir üsullarından hesab olunur.

Lakin demokratik prinsiplərini əsas kimi götürən şəxsiyyət üçün belə hakimiyyət az səmərəlidir. Harada qorxu hökm sürür, orada tabeçilikdə olanlardan yaradıcılıq və əmək təşəbbüsü gözləmək olmaz. Əməyə nəzarət etmə çox saylı nəzartçilər tələb edir, bu isə öz növbəsində qeyri-istehsalat xərclərini artırır. «Qorxuya görə yox, vicdana görə işləmək lazımdır» prinsipi burada az əhəmiyyətli olur. Bu misal yüksək nəticələr əldə olunmasında qorxu hakimiyyətinin zəifliyini göstərir. Mənfi psixoloji mühüt, aşağı və zəif istehsalat, kadr axını və başqa bu kimi amillər rəhbərin qorxunun gücünə əsaslandığını göstərir. Qrup və ya birlikdə qorxuya bel bağlayan rəhbər mütləq məğlubiyyətə uğrayır. 

Həvəsləndirmə rəhbərlik metodundan öz tabeçiliyində olanların tələblərini ödəmək məqsədilə istifadə etmək olar. Bunlar əlavə pul mükafatları, xidməti iş üzrə pillələrlə qalxma, mükafat və ya xüsusi mükafatların təqdimi və s. ola bilər.

Tabeçiliyində olanlara qarşı bu cür təsir metodundan istifadə edən rəhbər işçilərin tələblərini yaxşı dərk etməlidirlər. Bəzən elə ola bilər ki, rəis üçün böyük əhəmiyyət kəsb edən məsələ, tabeçilikdə olanın gözündə heç bir qiymət kəsb etmiş olmaz. Odur ki, bu gün xarici firma rəhbərlərinin çoxu həvəsləndirmə metodundan isitfadə edirlər. Yaxşı işinə görə tabeçilikdə olan, mükafat növləri arasından özünün istədiyini seçə bilir. İşçini ehtiyacları ilə manipulyasiya edən rəhbər tabeçiliyində olanların məqsədlərinə çatmalarına mane də ola bilər. Məqsədə nail olmaq arzusu tabeçilikdə olanı rəhbərin onun qarşısında qoyduqlarına çatmağa məcbur edir.

Ekspert rəhbərlik metodu ona əsaslanır ki, rəhbər işçilərindən mütləq çox bilir, çünki onun təcrübəsi çoxdur, biliyi geniş, ağılı, düşüncəsi daha dərindir. Qrup, yaxud birliyə ekspert rəhbərlik son dərəcədə nüfuzlu rəhbərlik metodu olaraq, rəhbərin nüfuzunu və reytinqini qaldırır.  Praktikada bəzən olur ki, rəhbər başı az çıxdığı mürəkkəb məsələlərin müzakirəsində öz nüfuzunu itirməsin deyə, bəzən öz səriştəsizliyini ört-basdır etmək istəyir. Ekspert rəhbərliyə inam təşkilat, qrup və ya birliyin yaşaması üçün vacib şərt kimi qiymətləndirilməlidir.

Müasir texnologiyanın mürəkkəbliyi heç də rəhbərə hər şeyin bilicisi olmağa imkan vermir. Bununla bağlı o, öz tabeçiliyində olanların gücünə, bilik və bacarığına inanmalı, səlahiyyətlərindən bəzilərini bu və ya digər qərarı qəbul edərkən başqalarına tapşırmalıdır. Bu təqdirdə tabeçilikdə olanları idarəetməyə cəlb etmə xüsusən səmərəli olur və bu işçinin özünü göstərə bilməsinə kömək edir. Məsələn, işçilər  özləri işləyib hazırladıqları qərarlara həvəslə tabe olurlar.

İnformasiya metodu rəhbər mövqeyinə kommunikasiya mərkəzi kimi əsaslanır. Rəhbərdən qiymətli informasiya alıb onun inam və hörmətini qazanaraq, istehsalat işində bacarığı olan bir adam kimi əməkdaşlar onun reytenqini qaldırır, mövqeyini gücləndirir, əksinə, bu cəhət zəif olarsa, onda bu rəhbərin reytinqini aşağı salır, mövqeyini zəiflədir. İnformasiya axınının nizamlanması ehtiyatların idarə olunması ilə aşkar olub, maddi və insan ehtiyatlarından daha vacib əhəmiyyət kəsb edir. İstehsalat texnologiyasının sirləri ilə bağlı hər hansı informasiyanın yayılması müəssisə yaxud təşkilatın konkurensiya qabiliyyətini itrər və onların məhvinə gətirib çıxarar. Əldə olunan informasiya əsasında rəhbər  qrup, əmək birliyinin idarə sükanı olan qərarlar qəbul edir. Rəhbərin işçini işə qəbul etməsi vəzifə pillələri ilə irəli hərəkət etdirməsi, onu mükafatlandırması və işdən azad etməsi, tabeçiliyində olanın taleyinə təsir etmə imkanıdır. Bu da onu rəhbərliyin tələblərinə tabe olmasına məcbur edir. Firma, təşkilat və ya müəssisənin sirrlərini bilən yüksək  kvalifikasiyalı mütəxəssisin və əməkdaşın işdən getməsi rəhbərliyin işinə pis təsir edir.

İnandırma rəhbərlik  metodu. İnandırmanın başlıca arqumenti ondan ibarətdir ki, işçi rəhbərin qərarını yerinə yetirə bilmiş olsun. Təşkilat yaxud qrup üçün vacib iş yerinə yetirərkən, işçi bununla həm də özu üçün lazım olan nəyi isə edir. İnandırma gücünə malik olan rəhbər daha yaxşı nəticələr əldə edir və onun inandırıcı təsirindən sonra tabeçilikdə olan işçilərin şüurunda fəaliyyəti müəyyənləşdirən keyfiyyətli orientasiya sistemi dəyişir. Bu təqdirdə, heç şübhəsiz ki, iş həm keyfiyyət, həm də kəmiyyətinə görə daha yüksək səviyyədə yerinə yetirilir.

İnandırma metodunun öz xüsusiyyətləri var. Onun mahiyyəti ondan ibarətdir ki, rəhbər tabeçilikdə olanların tələblərinə müraciət edərək, onlara cəlbedici ideya və obrazların məqsədini deyir və onlardan daha artıq iş tələb edir ki, sonra ehtiyac oluqda, o tələbi bir qədər aşağı salmaq olur. Belə çox da çətin olmayan metodlarla zəruri nəticələr əldə etmək və bununla da tabeçilikdə olanlara hörmətlə yanaşılmış olur. Bununla belə inandırma prosesində rəhbərin arqumentləri zəruri təsirinə görə zəif olarsa, onda o, əvvəlcədən hazırlanmış daha sanballı və inandırıcı faktlardan istifadə etməlidir.

İnandırma metodundan istifadənin ən vacib prinsiplərindən biri bərabərlik prinsipidir. Bu rəhbərin tələbləri ilə tabeçilikdə olanların imkanları arasında  bərabərliyi qorumaqdan ibarətdir.

Rəhbər bir tərəfdən tələbkar olmalı, digər tərəfdən tabeçiliyində olanların imkanlarını nəzərə almalıdır. Əmək qrupu və birliyinə rəhbərlik məqsədlərə çatmağı nəzərdə tutmaqla, heç vaxt tabeçilikdə olanlara qarşı ədalətsizlik şəraiti yaratmamalıdır. Əmək qrupu və birlikləri üçün ən böyük təhlükə yaradan «küncə sıxılmış» və rəhbərliyin tələblərində heç bir əhəmiyyət görməyən işçilərdir. İnandırma insanın biliyi ilə konkret məqsədə çatmasının üzvi vəhdətidir. İnandırma həm də  insanın yaxşı düşündüyü və emosional yaşadığı  məqamlardır, insan daim onu müdafiə etməyə hazır olmalıdır.

İdarəetmə və rəhbərlik nəzəriyyəsində mühüm element rəhbərin şəxsiyyət yönümudür və bu onun hakim şəxs kimi öz statusundan hansı məqsədlər üçün istifadə etməsi ilə bağlıdır. Burada tədqiqatçılar aşağıdakı istiqamətləri qeyd edirlər: işə istiqamətlənmə, digər insana istiqamətlənmə, öz-özünə istiqamətlənmə.

· Özünü hər hansı bir işə istiqamətləndirən rəhbər hər hansı problemin mahiyyətinə varmaq, onu yerinə yetirmək üçün yollar və vasitələr axtarır. Belə rəhbər üçün onun tabeliyində olanlar yalnız iş prosesinin məqsədlərinə nail olmaq üçün istifadə olunur.

· Digər insana istiqamətlənmiş rəhbər isə adətən kollektiv üzvlərinin qayğısına qalır,  onlara kömək edir, hətta kritik vəziyyətlərdə işçinin xatirinə öz işini qurban verməyə çalışır.

· Özü-özünə istiqamətlənmiş rəhbər yalnız öz şəxsi vəziyyətinin yaxşılaşması və özünütəsdiq üçün öz vəziyyətindən istifadə edir. Belə rəhbər təcəvüzkar, inadkar və şübhəlidir. Belələri öz işlərini məqsəd kimi yox, pillələrlə irəliləmə vasitəsi kimi sevirlər. Bu tipli rəhbərləri adətən karyerist-vəzifəpərəst adlandırırlar ki, onlar rəhbərliyin gözünə girməyə çalışmaqla, öz tabeçiliklərində olanların ehtiyaclarına və tələblərinə laqeydliklə yanaşır, digərlərinin müvəffəqiyyət qazanmasından məyus  olurlar. Vəziəfəpərəst rəhbərlər daxilən bədbəxt və tənha olurlar.

Hərtərəfli və nümunəvi rəhbərdə isə sadaladığımız hər üç keyfiyyət müəyyən qədər birləşir. Belə rəhbərdə işə istiqamətlənmə, insana istiqamətlənmə, öz-özünə istiqamətlənmə – biri digəri ilə harmonik əlaqədə, kompleks şəkildə çıxış edir.

Rəhbərin işgüzarlıq və şəxsi xarakteristikası daima sosioloq və psixoloqların diqqət mərkəzində olmuş, nəticədə rəhbərin şəxsi keyfiyyətlərinin – xarici və daxili davranış əlamətləri arasında müəyyən əlaqə olduğu çıxarılmışdır. Məsələn, biologiyadan məlumdur ki, insanın boynu ən qorxulu yeridir, biz başımızı aşağı saldıqda, çənəmiz onu müdafiə edir. Adətən belə vəziyyətdə oğlanlar dava-dalaş etdikdə dayanırlar.

Əgər rəhbər öz tabeçiliyində olanlarla söhbət etdikdə, başını aşağı salma adətindən istifadə edərək, alının altından baxırsa, bu onun təcavüzkarlıq pozası kimi qiymətləndirilir. Tarixdə belələrinə nümunə kimi B. Mussolini, Y. Andropov, D. Ustinov və digərlərini göstərə bilərik.

Əgər rəhbər başını geriyə çəkərək dayanırsa, bu onun qocalığını göstərməklə, onun kiməsə tabe olmamaq əlamətidir. Belələri əsasən hakimlik iddiasında olanlardır. Bu tip şəxsiyyətlər qalaleriyasından biz I Şah Abbas (1587-1629), I Pyotr (1672-1725), B. Napoleon (1769-1821), İ. Stalin (1879-1953) və b.-ni göstərə bilərik.

Əgər rəhbər başını bir qədər irəli və yana tutmağa adət edibsə, bu onun diqqətli və hörmətli olduğunu göstərir. Misal üçün Peyğəmbərimiz (571-630), Makedoniyalı İsgəndər (e.ə. 356-323), Şah I İsmayıl (1487-1524) və b.

Baş yana və arxaya çəkilibsə bu daha böyük və güclü diqqət tələb etmək deməkdir. «Yəni, mən sizi dinləyəndə dinləyirəm, lakin yaddan çaxarmayın ki, mən kiməm». Məsələn, II Yekaterina, F.Dzerjinski, M..Bağırov və b.

Rəhbər barədə onun əllərinin vəziyyətinə görə də mühakimə yürütmək olar. Məsələn, əllərin cibdə olması onun sərbəstliyinin təzahürüdür. Qadınlarda belə vəziyyət işgüzarlıq əlamətidir. Uşaqları kiçik yaşlarında əllərini cibində saxlamaqdan  çəkindiririk. Çünki belə duruş onun müdafiə olunmasını çətinləşdirir. Lakin yaşlı kişilər üçün bu onların özünə inamlı olduğunu xarakterizə edir və kənardan  hücum olmayacağını təsdiqləyir. Daha dəqiq desək bu Corc Buşun xarakterik  manerasıdır və bir çox dövlətlərin liderləri belə priyomdan istifadə etmişdilər.

Rəhbərliyin işgüzar və şəxsi-psixoloji xarakterik xüsusiyyətləri ilə bağlı müəyyən məqamlarla tanış olduq. Lakin dediklərimizlə bərabər, rəhbər həm də aşağıdakı xüsusiyyətləri özündə formalaşdırmalıdır:

· Yaxşı biliyə əsaslanan əqli qabiliyyətlərin inkişafı.

· Danışıq qabiliyyəti və insanları inandırma bacarığı;

· İşgüzarlıq və işə yaradıcı münasibət.

· Özünə inam, dinamiklik, digərlərindən yüksəkdə durmağa can atma, müstəqillik, risk etmə qabiliyyəti və məsuliyyət kimi xüsusiyyətləri birləşdirən yüksək idarəçilik qabiliyyəti.

· Aidiyyəti kadrları onların peşə qabiliyyəti və bacarığı üzrə uyğun yerlərə təyin etmə bacarığı, təşkilatçılıq qabiliyyəti.

Gündəlik əmək fəaliyyəti prosesində rəhbər öz işini kardinal və qlobal vəzifələrin yerinə yetirilməsinə istiqamətləndirilməlidir. Hər işi normal qaydada yerinə yetirən rəhbərin keyfiyyətlərinin araşdırılıb öyrənilməsi belə göstərir ki, onun bu keyfiyyətləri heç də həmişə zaman və praktika sınağı baxımından müvəffəqiyyətli olmur. İdarəetmə məsələləri üzrə məşhur amerikalı tədqiqatçı və məsləhətçi U.Bannis müəyyən etmişdir ki, sadaladığımız amillərin çoxu o zaman müsbət müstəvidə işləyə bilər ki, ki, onlar digər amillərlə harmonik əlaqədə olsunlar. U.Bannisin fikrincə rəhbərin müvəffəqiyyətini təmin edən 4 keyfiyyət  onun fəaliyyətində əlaqəli şəkildə əks olunmalıdır: 

· Öz ardıcıllarının diqqətini onlar üçün maraqlı məqsədə istiqamətləndirmə qabiliyyəti;

· Məqsədlərinin əhəmiyyətini dərindən dərk edərək onu ardıcıllarına ötürə bilmək qabiliyyəti;

· Öz ardıcıllarında inam və ümid hissi yarada bilmək qabiliyyəti;

· Zərurət yarandıqda müəyyən üsullardan istifadə etməklə, öz zəif cəhətlərini kompensasiya etmək qabiliyyəti.

Psixologiyada insanların ictimai birləşmələrinin müxtəlif sayları qrup adını almışdır. Qrup - özünəməxsus rolu, davranış qaydaları maraq və qiymət sistemi olan müstəqil ictimai orqanizmdir.

Qruplar cəmiyyətdən və ya onun səlahiyyətli, mötəbər orqanlarından ayrı təşkil oluna bilər, eləcə də öz şəxsi maraqları, dostluq əlaqələri və üstünlükləri əsasında əmələ gələ bilərlər. Ayrı yaradılmış qruplar təşkil olunmuş, formal; öz-özünə əmələ gələnlər isə qeyri-formal qrup adlanır. Təşkil olunmuş qrupa hərbi hissələr, məktəb sinifləri, tələbə qrupları, istehsalat briqadalarını aid etmək olar. Formal qruplar yuxarıdan mütəşəkkil strukturu olan tapşırıqlar alır. Burada insanlar psixoloji yaxınlıq, mənafe birliyi, baxış və tələbatları əsasında birləşirlər. 

Kollektiv – dövlət və onun ictimai orqanları tərəfindən rəsmi yaradılan, ümumi məqsədləri birləşdirən, cəmiyyətin mənafeyinin ziddinə getməyən, onun bir hissəsi olan insanların qrupudur. 

Kollektiv - vahid məqsədə və iradəyə malik olan və ictimai faydalı fəaliyyətlə məşğul olan insanların birliyidir. 

Kollektivçilik - İnsanın öz şəxsi maraqları ilə kollektivin maraqlarının eyniliyinə tam inam və öz kollektivinin maraqları dairəsində çalışmağa olan mənəvi tələbatdır. Daxili işlər orqanları əməkdaşlarının qarşısında ictimai asayişin mühafizəsi, polis orqanlarının fəaliyyətinin xidməti cəhətdən təşkil edilməsində kollektivçiliyin əsaslarının daha da inkişaf etdirilməsi kimi böyük və məsuliyyətli bir vəzifə durur. 

Kollektiv cəmiyyət üçün faydalı məqsədlərlə bağlı insanları birləşdirməli, cəmiyyətin inkişafına xidmət etməlidir. Məhz kollektivin məğzi də elə bundadır. Birlik, mütəşəkkillik, intizam, möhkəm əlaqələr və buna müvafiq münasibətlər həm qrup və həm də kollektiv üçün xas olan əlamətlərdir.

Kollektivin funksiyaları  müxtəlifdir, lakin onları ənənəvi olaraq dörd böyük qrupda: xidməti, tərbiyəvi, təhsil və idarəçilik kimi qruplarda birləşdirirlər.

Daxili işlər orqanları əməkdaşları kollektivinin xidməti funksiyaları onların fəaliyyətinin məqsəd və vəzifələrinə uyğundur. Kollektiv canlı orqanizm kimi şıxış edir. O, bəyənir, qadağan edir, sevinir, hiddətlənir, bu və ya başqa formada kollektivin hər br üzvünün hərəkət və əməllərinə qiymət verir. 

Tərbiyəvi funksiyalar hər şeydən əvvəl kollektiv əməkdaşlarında möhkəmlik, mərdlik, əxlaq, iradə, sabitlik, təmkin, xarakterin müvafiq xüsusiyyətləri, polis etikası və digər keyfiyyətləri daxili işlər orqanları əməkdaşlarında tərbiyə edir. Qəbul olunmuş normalardan kənara çıxma halları kollektiv tərəfindən mənfi qiymətləndirilir.

Təhsil funksiyası əməkdaşın xidməti vəzifələrini yerinə yetirərkən onun peşə biliyinə, bacarıq və vərdişlərinə yiyələnməsinin zəruriliyini özündə əks etdirir. Onun üzvlərinin hər hansı birində lazımı bilik və ya vərdiş olmayanda kollektiv həmin üzvdən müvafiq peşə səviyyəsi tələb edir və hamıdan nəticə etibarıilə işin müvafiq  səmərəliliyini gözləyir.

Kollektiv eyni zamanda idarəçilik, təşkilati və digər funksiyaları  da yerinə yetirir. İdarəçilik elementlərindəki bütün sistemlər eyni zamanda özünüidarə sistemləridir. Daxili işlər orqanlarının fəaliyyətinin gələcək tərəqqisi hər bir əməkdaşın öz psixi və fiziki imkanlarından daha səmərəli istifadə etmə yi və özünüidarəetmə yolu buna nail olmağı tələb edir. İdarəetmənin səviyyəsi yüksək olanda kollektiv yaxşı iş qabiliyyətinə malik olur və daha səmərəli işləyir. DİO-da işin keyfiyyətinin yüksəldilməsi üçün hər bir əməkdaş təşəbbüs göstərməli və işə yaradıcılıqla yanaşmalıdır. Hər bir əməkdaş kollektivin əsas məqsəd və vəzifələrinin yerinə yetirilməsi ilə yanaşı ictimai-mədəni fəallığının inkişaf etdirilməsinə də səy göstərməli, xidməti fəaliyyətindən kənar müxtəlif sahələrdə: idman, elmi-mədəni dərnəklərdə, ictimai işlərdə, bədii özfəaliyyətdə və s.-də iştirak etməlidir. Qeyd etdiyimiz sahələrdə asudə vaxtını mənalı sərf edən əməkdaşın həyatını daha məzmunlu, mənalı yaşamasına və öz işindən zövq almasına gətirib çıxarır.

Daxili işlər orqanları kollektivinin xüsusiyyətləri.

Kollektivin tərbiyəvi, sosial, psixoloji, əməliyyat xidməti və digər imkanları onun daxili psixoloji xarakteri ilə müəyyən olunur. Daxili işlər orqanlarının özünəməxsus xüsusiyyətlərinə aiddir:

· Kollektivin fəaliyyətinin yüksək ictimai məqsədləri və onun əxlaq səviyyəsinin inkişafı ilə müəyyən olunan ictimai kamillik xüsusiyyətləri. Daxili işlər orqanları yüksək məqsəd və vəzifələri xalqın maraqlarının müdafiəsi, ictimai asayişin mühafizəsi, cinayətkarlıqla mübarizə, qayda-qanun pozucularını tərbiyə etmək və onları yenidən cəmiyyətə qaytarmaq məqsədi daşıyır.

· Daxili işlər orqanları kollektivi əməkdaşlarının tam və əsaslı birliyi, onları vahid məqsədə nail olmağa istiqamətləndirən keyfiyyətlər. Bu hər bir vəzifəli şəxsin fərdi davranışını, eləcə də bütövlükdə kollektiv üçün əhəmiyyət kəsb edən məsələləri və onların həllində kollektivin birgə fəaliyyətini təmin edir.

· Fəaliyyət prosesində çətin şəraitdə qarşıya qoyulmuş vəzifənin layiqincə yerinə yetirilməsi üçün hazırlıq və yüksək təşkilatçılıq.

· Kollektivin yüksək nizam intizamı.

· Əməliyyat vəziyyətinin dəyişkənliyi nəzərə alınmaqla ətraf mühitə uyğunlaşmaq, reaksiyalara operativ və çevik cavab vermək.

· Əməkdaşların intizamı və kollektivin optimal idarə olunması.

· Əməkdaşların təhsili və yüksək peşə hazırlığı səviyyəsi.

Belə kollektivlər böyük və çətin məsələlərin öhdəsindən  asanlıqla gəlirlər. Nəzəri bilikləri praktikada düzgün tətbiq edən sadaladığımız keyfiyyətlərə malik kollektivlər daim işlərində müvəffəqiyyət əldə edərək ümumilikdə DİO-nun şərəf və ləyaqətinin qorunmasında, imicinin formalaşmasında böyük uğulara imza atırlar, cəmiyyətin inkişafına öz xeyirxah töhfələrini verirlər. Qeyd etdiyimiz bu məqsədlərə nail olmaq üçün rəhbər tərəfindən tərbiyəvi və ideoloji işin təşkili xüsusi əhəmiyyətə malikdir. Burada kollektivin psixoloji potensialı xüsusilə qeyd olunmalıdır. Bu kollektivdə onun hər bir üzvünün və eləcə də bütövlükdə kollektivin daha səmərəli çalışması üçün mövcud olan ictimai-psixoloji xüsusiyyətlər və halları özündə əks etdirir.

Kollektivin psixoloji potensialı deyərkən nəyi başa düşürük və o nədən ibarətdir?

Bu kollektivdə onun hər bir üzvünün və eləcə də bütövlükdə kollektivin daha səmərəli çalışması üçün mövcud olan ictimai-psixoloji xüsusiyyətlər və halları özündə əks etdirir.

Kollektivin psixoloji potensialını aşağıda göstərilən xüsusiyyətlər təmin edir:

· Kollektivin malik olduğu informasiyanın həcmi.

· Kollektivdə yaradıcılıq imkanları daha yüksək olur. Birlikdə müzakirə zamanı ayrıca götürülmüş əməkdaşdan fərqli olaraq qrup çoxlu fərziyyələr, mülahizələr irəli sürür və onları diqqətlə öyrənir.

· Problemlərin birlikdə müzakirəsinin keçirilməsi müxtəlif xidmətlərin işçilərini birləşdirir. Ümumi məqsədləri, maraqları müəyyən etməyə imkan verir, qarşılıqlı yardıma və yoldaşlığın inkişafına kömək edir.

· Əməkdaşların kollektiv idarəetməyə cəlb edilməsi, qrupun üzvlərinin məsələni birgə müzakirə edib, birgə qərar çıxartması, qeyri-ixtiyari olaraq onların həmin problemin həlli zamanı birlikdə məsuliyyət daşımalarına və kollektivdaxili münasibətlərin möhkəmlənməsinə xidmət edir .

Kollegial idarəçilik forması qəbul edilən qərarlarda subyektivlik hallarının azaldılmasına və ya belə halların tamamilə aradan qaldırılmasına şərait yaradır, yerliçilik, xudbinlik və şəxsi maraqların yaranma səbəblərinin qarşısını alır.

Kollektivin güclənən texnoloji potensialının  komponentlərinə  onun müsbət ənənələrini, sosial-psixoloji mühitin fikrini, əhval-ruhiyyəsini, özünü idarə etmək səviyyəsini aid etmək olar.

Kollektivizm prinsipinə görə, insanlar fədakarlıq göstərməli, ümumi mənafe naminə çalışmalıdırlar. Bu cür istiqamət cəmiy​yət üçün, kollektiv üçün faydalıdır. Unutmaq olmaz ki, kollek​tivizm, həm də avtoritar etikanın əsas prinsiplərindən biridir. Bu prinsipə görə, şəxsiyyət cəmiyyətin təsiri altına düşür, ümumi mənafeyi öz mənafeyindən üstün tutur. Şəxsi məsuliyyət hissi arxa plana keçir, "Xalqın iradəsi" hakim kəsilir. Hər şey ictimai öhdəçiliyə götürülür. Hər şey kollektiv şəkildə - cəmiyyət, döv​lət tərəfindən idarə olunur. "Bir nəfər hamı üçün, hamı bir nəfər üçün" devizi bu prinsipin əsas mahiyyətini ifadə edir. Kollektivizm prinsipinin elementləri:
Məqsəd və iradə birliyi. Vahid məqsəd birgə fəaliyyət gös​tərən insanları daha da yaxınlaşdırır, onların iradəsini möhkəmləndirir və istiqamətləndirir. Sadə şəkildə ifadə etsək, rəhbərliyin tapşırığı kollektiv tərəfindən yerinə yetirilir. Rəhbərlik və kol​lektiv öz məqsəd və iradəsini birləşdirərək ümumi mənafeyi, ri​fahı yaxşılaşdırmağa cəhd edirlər.
Əməkdaşlıq və qarşılıqlı kömək. Bu bənd kollektivizm prin​sipinin ən mühüm şərtlərindən biridir. Daxili İşlər Orqanlarının kollektivlərində bu cəhət belə bir devizlə ifadə olunur: "Özünü qurban ver, kollektivi xilas et!" Əməkdaşlıq və qarşılıqlı kömək orqanların işində birgə fəaliyyət və əldə olunmuş nailiyyətlərin təcrübədə dəfələrlə təsdiq olunmuş təzahürünü əks elətdirir. Bu​rada yüksək prinsipiallıq hökm sürür, işə laqeyd yanaşanlara, tənbəllərə, işdən yayınanlara yer yoxdur.
Demokratizm. Daxili işlər orqanları kimi ciddi, normativ qurumlarda fəaliyyətin elə xarakterik cəhətləri vardır ki, kollek​tiv birgə qərar əsnasında hərəkət edir və uğurlu nəticələr əldə edir. Elə kollektivlər vardır ki, inzibati-rəsmi münasibətləri işgü​zar əməkdaşlıq münasibətləri ilə uyğunlaşdırır, elə mənəvi-psi​xoloji ab-hava yaradırlar ki, ümumi məqsəd və ümumi mənafe naminə müvəffəqiyyətli nəticə əldə olunur.
İntizam. Mənəvi cəhətdən yetkin kollektivlərdə intizam-ic​timai boyunduruq yox, şüurlu tələbatdır. Məhz işə şüurlu müna​sibət xidməti fəaliyyət zamanı lazım olan nəticəni verir. İntizamlı kollektivdə hər hansı kobudluğa rast gəlmək mümkün deyildir. Belə bir hal olarsa, ən ciddi intizam cəzası tətbiq oluna bilər.

Daxili işlər orqanlarının hər bir işçisi kollektivdə yaradıcılıq axtarışı atmosferi yaratmaqla, qanunçuluğun və əxlaq normalarının pozulmasına qarşı barışmaz mövqe tutmağa çalışmalıdır. DİO kollektivinin ümumi maraqlarının təmin edilməsi və qorunması hər bir əməkdaşın öz xidməti vəzifəsinə ləyaqətlə və vicdanla yanaşmasından, şəxsi maraqlarla kollektivin maraqlarının uzlaşdırılmasından, vəzifəli şəxslərin öz fəaliyyətlərini idarəetmə elminin tələbləri ilə uyğunlaşdıraraq, mənəvi-etik və hüquqi-inzibati metodlardan nəzərdə tutulmuş qaydada istifadə etmələrindən asılıdır. 


DİO kollektivində rəhbərin mühüm keyfiyyətlərindən biri də onun təşkilatçılıq qabiliyyəti və mədəniyyəti ilə bağlıdır. 


     Təşkilatçılıq mədəniyyəti sosial-psixoloji fenomenin vacibliyindən irəli gəlir. Onun məzmununu kollektiv üzvlərinin (əməkdaşların) etik və estetik davranışları təşkil edir. Bu isə əmək qrupları, yaxud birliklərinin işlərinin bir çox cəhətlərində (zahiri görünüş, ictimaiyyət gözündə imic) özünü göstərir. Təşkilatçılıq mədəniyyətinin məzmununu bu qütblərin daxili və zahiri tərəfləri təşkil edir. 

Təşkilatçılıq mədəniyyətinin daxili tərəfi rəhbərlik və tabeçi prinsiplərinin qoyulması, qrup təşkilat daxilində əməkdaşların qayda və davranışlara riayət etməsi, onların işə qəbulu, digər vəzifələrə irəli çəkilməsi, işdən azad olunmaları və s. ilə bağlıdır.

Təşkilatçılıq mədəniyyətinin zahiri cəhəti isə kollektivin ictimai missiyasının hansı yollar və vasitələrlə həyata keçirilməsinin müəyyənləşdirilməsi ilə bağlıdır. 

Kollektivin təşkilatçılıq mədəniyyəti iki amildən asılıdır:

·  Onun daxili və xarici amillərə oriyentasiyalanması; 

·  Nəzarət sahəsində prinsipiallığı və çevikliyi.

Təşkilatçılıq mədəniyyətinin yaradılmasında rəhbərliyin gücü əsasən heyətin ixtisasartırmasına yönəldilməli, vətəndaşların tələblərinə diqqətli münasibət artırılmalı, təşkilat yaxud qrupa çətin, mürəkkəb, ziddiyyətli mübarizə şəraitində, daim dəyişən xarici şəraitə tez adaptasiyaya istiqamətlənməlidir.

Təşkilati mədəniyyətin elementlərinə aiddir: 
1. Mədəniyyət – təşkilatın effektivliyində  mühüm amildir; 

2. Təşkilatın mədəniyyəti  - təşkilatda işin  yerinə yetirilməsi yolları və insanlara münasibətin xarakteridir; 

3. Hər bir təşkilat tipinin öz  ideya, əqidə və ənənələri var; onlar xarici  göstəricilər, atmosfer və iş metodlarıdır; 

4. Təşkilatın mədəniyyətinə aşağıdakı faktorlar təsir edir: mənşəy, mülkiyyət növü, texnologiyalar, əlamətdar hadisələr; 

5. Təşkilat mədəniyyətini əmələ gətirən ideya, əqidə və ənənələrdən ibarət olan təşkilat mədəniyyəti daha çox aşkar olunmur,  çox şey sübutsuz qəbul edilir və az hallarda şübhə altına alınır; 

Burada əsas yeri təşkilatın  dəyər və normaları, prinsipləri, mədəni siyasəti və fəlsəfəsindən ibarət məqsədlərinin məcmuu olan işgüzar əqidəsi  tutur. Təşkilati mədəniyyətin mühüm göstəricilərindən biri təşkilatın  etik aurasını ifadə edən  ünsiyyət dilidir. Bu prinsiplər təşkilatın  rəhbərliyinin  istər rəsmi, istərsə də qeyri-rəsmi səviyyədə hərəkət və fəaliyyətində nümayiş etdirdiyi və qoruduğu mədəni ənənələrində əks olunmalıdır. Bu ənənələrin innovasiyalı fəaliyyətlə təkrarlanması həm təşkilatın həyat fəaliyyətinin varisliyi, həm də onun proqressiv  inkişafı üçün  mühüm əhəmiyyət daşıyır. Hər bir təşkilat mədəniyyəti tipi çox zaman özündə həmin mədəni dəyər və idarəetmə texnologiyalarını ifadə edən liderin idarəetmə mədəniyyətini əks etdirir. 

Rəhbər əməkdaşlarla fərdi, tərbiyəv-ideoloji işi həyata keçirərkən aşağıda göstərilən nəticələrə nail olmağa çalışmalıdır: 

· əməkdaşların şəxsi keyfiyyətlərinin, maraqlarının, təlabatlarının, bacarığının, xarakterik xüsusiyyətlərinin hərtərəfli və dərindən öyrənilməsi;

· əməliyyat-xidməti maraqlar baxımdan əməkdaşların təyinatı üzrə effektli istifadəsi;

· əməkdaşların xidmətə adapdasiya olunmasında, onlarda peşəkarlığın formalaşmasında köməklik göstərilməsi; 

· əməkdaşların əməliyyat-xidməti tapşırıqları müstəqil həll etməyə hazırlanması;

· davranışında destruktivlik və dəyişiklik müşahidə edilən əməkdaşlara psixoloji-pedoqoji təsirin təmin edilməsi;

Daxili işlər orqanlarının əməkdaşları öz fəaliyyətlərində həm müxtəlif insanlarla, qrup və kollektivlərlə münasibətdə olurlar. Polis əməkdaşları cinayətkar qruplarda ictimai-psixoloji hadisələrin diaqnozunu müəyyən etmək, onların hüquqazidd fəaliyyətinin qabağını almaq kimi çətin vəzifələri yerinə yetirirlər. Belə qrupların öz qiymətləndirmə sistemi və davranış normaları mövcuddur. Həmin normaları pozan üzvlər və ya onların qarşısını kəsən şəxslər çox sərt şəkildə cəzalandırılırlar. Buradan belə nəticə çıxır ki, daxili işlər orqanlarının əməkdaşlarına müxtəlif qrup və kollektivlərin psixoloji xüsusiyyətlərini xüsusilə bilmək vacibdir. Burada rəhbər idarə etdiyi kollektivi düzgün istiqamətləndirməli və bu zaman tərbiyəvi və ideoloji iş düzgün təşkil olunmalıdır. 

NƏTİCƏ

Müstəqil Azərbaycan Respublikasının hüquq-mühafizə orqanlarının cinayətkarlıqla mübarizəsi, DİO-nun keyfiyyətli iş əmsalının yüksəldilməsi üçün idarəetmə elminin yüksək nailiyyətlərindən istifadə olunmalıdır. Bu öz növbəsində işçilərin peşəkarlıq ustalığının artırılmasını, yüksək mənəvi keyfiyyətlərin və əməyin elmi əsaslarda təşkilini nəzərdə tutur. Bu baxımdan daxili işlər orqanlarında mənəvi-psixoloji təminat düzgün həyata keçirilməli, bunun üçün isə aidiyyati şəxslər tərəfindən tərbiyəvi-ideoloji iş düzgün və qəbul edilmiş qaydalara və normalara əsaslandırılmalıdır. 
Bu prosesin düzgün təşkilində və həyata keçirilməsində rəhbər heyət əsas rol oynayır. Demokratik rəhbərlik prinsipi, onun daxili məzmunu və mexanizmi müasir idarəetmə elminin əsas tələblərini özündə əks etdirməlidir. Daxili işlər orqanlarında rəhbərlik, idarəetmə fəaliyyətinin şəxsiləşdirilmiş hüquqi formasıdır. Onun həcmi və məzmunu rəhbərin vəzifə borcu ilə müəyyən edilir və nizama salınır. Məhz bu baxımdan DİO kollektivində tərbiyəvi – ideoloji işin təşkilatçısı olan rəhbərin üzərinə böyük məsuliyyət düşür. Rəhbər şəxs hər bir işçinin işinə nəzarət, hətta lazım gələrsə, kömək etməli, bu köməyi dostcasına, mehribancasına göstərməlidir. Belə bir şəraitdə işin yeni üsulu meydana gələ bilər ki, bu da digər işçilər üçün yenilik ola bilər. Burada başqalarını ləyaqətli təqlid etmə də əhəmiyyətli ola bilər. Şübhəsiz ki, kollektivdə bir müddətdən sonra eyni adlı işlə məşğul olanların çoxu həmin işçinin professional hərəkətlərinə baxacaq və ondan nümunə  götürməyə çalışacaqlar. Beləliklə, kollektiv üzvləri üçün həm şəxsi nümunə, həm formal, həm də qeyri-formal liderə çevrilən rəhbər kollektivdə müsbət mənəvi-psixoloji mühitin formalaşmasına nail olacaqdır ki, bu da öz növbəsində xidmətin keyfiyyətinin yüksəlməsinə, qarşıya qoyulmuş məqsədlərə çatmağa səbəb olacaqdır. 






